
- 14 -„ქართული ოცნების“ განკითხვის ჟამი მოახლოვდა! - დავით ჭიჭინაძე: „ზარდიაშვილმა ვისზე რა კომპრომატი უნდა მოაგროვოს, თვითონ კომპრომატია! მაგან ვის მორალზე უნდა ილაპარაკოს?... ესენი არიან ყველაზე დიდი უმადურები, დაუნახავები“ (ალია)


- 17 -აჯანყება „ქართულ ოცნებაში“ – „არსებობს ჩანაწერი, სადაც კობახიძე ამბობს, რომ ივანიშვილი რეალურ სურათს არ იცნობს, სიტუაციას ვეღარ ფლობს და სწორედ ამ მიზეზით არიდებს თავს პოლიტიკაში ჩარევას. ეს ჩანაწერი ბიძინას მოასმენინეს“ (ალია)


- 21 -„იქნება ქუჩის დემონსტრაციებიც, არეულობა და ყველა ის სცენარი, რაც აქამდე გვინახავს“ - „ერთადერთი გამოსავალია, ოპოზიციაში გადავიდნენ „ქართული ოცნების“ ძველი სახეები, ვინც ეწინააღმდეგება ე.წ. ახალი სახეების იდეოლოგიას და თავი ამით გადაირჩინონ“ (ალია)


- 24 -ხოდა, ბატონებო, აგი პარლამენტის თავმჯდომარე, თუ არ გეტეოდათ პირში კი არადა, პარლამენტში, სად იყავით აქამდე? (ალია)


- 25 -„მემუქრებიან, რომ თავმოჭრილს მნახავენ ჩემს შვილებთან ერთად!“ (ალია)

- 28 -ეს ხდება იმიტომ, რომ პოლიტიკური ნაბიჭვრები გვყავს ხელისუფლებაში. პედერასტი მანქურთები, რომელთათვისაც საქართველო სამშობლო არ არის ეს არის ადგილი, სადაც ფულს შოულობენ, ქართველი ხალხი მათთვის ნახირია, ცხვრის ფარაა, რომელსაც პარსავენ და პარსავენ (ალია)


- 28 -აღდგომის დღესთან დაკავშირებით გამოუშვეს პრეზერვატივები, რომელზეც ორი წითელი კვერცხი, პასკა და ჯეჯილია გამოსახული და აწერია - „გაიჯეჯილე, ხსნილია“!  (ალია)


- 29 -„ეს არის პოლიტიკური ფანდი ბიძინა ივანიშვილისა, რომელზეც არ უნდა წამოეგოს ქართული პოლიტიკური სპექტრი“ (ალია)


- 31 -როგორ გადასცა სიმბოლურ ფასად სახელმწიფომ მიწები კომპანიებს, რომელთა უკან „ოცნების“ შემომწირველები ან მათთან დაახლოებული პირები არიან (ალია)


- 32 -შს სამინისტროს მძღოლებისთვის ახალი აქცია რომ აქვს მოფიქრებული, იცოდით? - უთავბოლო მთავრობამ ეკონომიკის სამინისტროს დავალება მისცა - ბღუჯა წესებით წელში გაწყვიტე მძღოლებიო (ალია)


- 33 -რატომ უმატებენ მანდატურებს ახალ ფუნქციას - ფიზიკური ძალის გამოყენებას? – „ეს რომ მე ჩამეწერა კანონში, ჯვარზე გამაკრავდნენ“  (ალია)


- 34 -რა უთხრა ილია მეორემ პატიმარი „მარშელების“ დედებს? (ალია)


- 35 -ცოლს, ბოზობისა და ქურდობის გარდა, ყველაფერი უნდა აპატიო - შვილს კაცად გაზრდით და ციხეში გაუშვებენ - არაკაცად გაზრდით, ჩამშვებად გაზრდით, ცოლის ბოზობაზე ხელის დაფარებას ასწავლით და გადავშენდებით (ალია)


- 35 -„მთელი კვირის განმავლობაში კრიმინოგენური სიტუაცია იქნება დაძაბული და დანაშაულთა რიცხვი გაიზრდება“ (ალია)


- 36 -პრაიმტაიმი


- 36 -ვინ არის მარკ ბერენტი, რომელსაც შესაძლოა, 500 ათასი ჰქონდეს აღებული? / მამუკა არეშიძე: „Freedom Houseის ევროპისა და ევრაზიის პროგრამების დირექტორი მარკ ბერენტი შესაძლოა, ამაში გარეული იყოს“ (პრაიმტაიმი)


- 37 -ირაკლი კობახიძე „ქართულ ოცნებაში“ რეფორმებს აანონსებს (პრაიმტაიმი)


- 37 -რომელ პარტიებს დაეყრდნობა მარგველაშვილი (პრაიმტაიმი)


- 39 -რატომ გააქტიურდა რუსული პროპაგანდა ლუგარის ლაბორატორიის მიმართულებით? (პრაიმტაიმი)


- 40 -რა დარღვევები დაფიქსირდა ტყიბულის შახტში / როგორ უნდა შეიცვალოს კანონმდებლობა  (პრაიმტაიმი)


- 42 -ასავალ-დასავალი


- 42 -მამუკა ხაზარაძე ბიძინა ივანიშვილის წინააღმდეგ!//ბახტაძესთან დატაკებით ხაზარაძე პირადად ბიძინა ივანიშვილს ებდღვნა! („ასავალ-დასავალი“)


- 43 -ვაჭრობა საქართველოს სახელით!//ნუ გადავაქცევთ საქართველოს კონსტიტუციას ხაზარაძე-კვირიკაშვილის ბლოკნოტად!//რა ცვლილებები გააპარეს კვირიკაშვილმა და ხაზარაძემ კონსტიტუციაში? („ასავალ-დასავალი“)


- 44 -კახა კუკავა: გიგა ბოკერიას 2020 წელს პრემიერ-მინისტრობისათვის ამზადებენ! („ასავალ-დასავალი“)


- 45 -დიმიტრი ლორთქიფანიძე: ოკეანის გაღმა უკვე დაწერილია სცენარი, რომ ქართულმა ოცნებამ ხელისუფლება ბოკერიას გუნდს უნდა გადააბაროს!  („ასავალ-დასავალი“)


- 46 -ანზორ დანელია: ბატონო ლაშა, თქვენმა წერილმა სრულიად საქართველოს სულზე მოგვისწრო! („ასავალ-დასავალი“)


- 47 -პრემიერ-ფარისეველი!//კვირიკაშვილი სააღდგომოდ ტაძარში უნამუსოდ შეძვრა! („ასავალ-დასავალი“)


- 48 -ბიძინა ივანიშვილისა და ჟანი სიხარულიძის გასაუბრება//ვით კალიგულამ აკურთხა სენატში ცხენი თავისი, გთხოვ, პრემიერის „კრესლოში“ ჩემი ნიანგი ჩამისვი! („ასავალ-დასავალი“)


- 48 -ლუგარის სახელობის ლაბორატორიის მახლობლად ბავშვები ანომალიებით იბადებიან, მოსახლეობა შველას ითხოვს! („ასავალ-დასავალი“)


- 49 -ჯეფრი სილვერმანი: ლუგარის ლაბორატორიასთან არსებული დასახლება და ბაღ-ბოსტნები ნაცისტი იოზეფ მენგელეს მიერ ოსვენციმში გაშენებულ ბანაკებს მაგონებს! („ასავალ-დასავალი“)


- 50 -დემურ გიორხელიძე: საქართველოს ეკონომიკის შემაფერხებელი ყველაზე მახინჯი ფაქტორი სწორედ დღევანდელი საბანკო სისტემაა! („ასავალ-დასავალი“)


- 51 -გიორგი მუხიგულაშვილი: ეს პირდაპირ კორუფციაზე მიანიშნებს და საჭიროების შემთხვევაში გამოძიებას ამ საბუთს წარვუდგენ! („ასავალ-დასავალი“)


- 51 -ღია წერილი საქართველოს ჯანდაცვის მონსტრის მოადგილეს ზაზა სოფრომაძეს! („ასავალ-დასავალი“)


- 52 -გიორგი ონიანი: ამაყი ვარ, რომ ციხეში მართლმადიდებლობის დაცვისა და უფლის შეურაცხყოფის გაპროტესტების გამო ვზივარ! („ასავალ-დასავალი“)


- 53 -გადატრიალება ჟვანიას მკვლელობის საქმეში! („ასავალ-დასავალი“)


- 53 -რეზონანსი


- 53 -ფოფხაძემ წასვლა გადაიფიქრა, პრემიერმა და პარლამენტის თავმჯდომარემ იკამათეს (რეზონანსი)


- 54 -ანჯაფარიძე: ივანიშვილი "ოცნების" შიდა დაპირისპირებაში არ უნდა ჩაერიოს (რეზონანსი)


- 54 -საპრეზიდენტო არჩევნების "გენერალურ რეპეტიციამდე" ორი კვირა დარჩა (რეზონანსი)


- 55 -საქართველოს, უკრაინისა და მოლდავეთის ერთობლივი განაცხადი ევროკავშირის წევრობაზე (რეზონანსი)


- 56 -მოსკოვში ანტიამერიკული სანქციები მოიფიქრეს, რომლებიც აშშ-ზე მეტად რუსეთს დააზარალებს (რეზონანსი)


- 57 -მოსკოვის სირცხვილი და უკან დახევა (რეზონანსი)


- 58 -ახალი თაობა


- 58 -„ირაკლი კობახიძესა და მის გუნდს ქვეყნის მართვაზე გაუჩნდათ პრეტენზიები“ (ახალი თაობა)


- 58 -შალვა ხაჭაპურიძე: „შეწყალების კომისია კორუფციის ბუდედ იქცა“ (ახალი თაობა)


- 59 -თორნიკე შარაშენიძე:“ ამერიკამ რუსეთს დაუმტკიცა, რომ მაგარია“ (ახალი თაობა)


- 59 -„ ერთად ვიხსნათ საქართველო აოხრებისგან“(ახალი თაობა)


- 60 -ოთარ ანგურაძე: “ბანკები დამწყებ ბიზნესზე კრედიტს საერთოდ არ გასცემენ“ (ახალი თაობა)




კვირის პალიტრა

"რასაც პრემიერი ამბობს, საპირისპიროდ მოქმედებს პარლამენტის თავმჯდომარე" (კვირის პალიტრა)

ავტ. რუსუდან შელია

ინტერვიუ სოფო კილაძესთან. 

სტატიაში საუბარია მმართველი პარტია „ქართული ოცნების“ გარშემო განვითარებულ მოვლენებზე. ავტორი წერს, რომ ახლა პარტია ელოდება მთავარ ოფისში პრემიერ-მინისტრთან შეხვედრას, რომელსაც, როგორც კულუარებში ამბობენ, შესაძლოა, "ქართული ოცნების" დამფუძნებელი ბიძინა ივანიშვილიც დაესწროს. 
 ადამიანის უფლებათა დაცვის კომიტეტის თავმჯდ​ომარე სოფო კილაძე გამოცემასთან ინტერვიუში დარწმუნებით აცხადებს, რომ გუნდში ყველა პრობლემა მალე მოგვარდება. მისი სიტყვებით, "ქართული ოცნება" დემოკრატიულობით გამოირჩევა - ყველა დეპუტატს თავისუფალი მანდატი აქვს, რომელიც კონსტიტუციით არის გარანტირებული, ამიტომ პარლამენტიდან​ ვერავინ ვერავის გარიცხავს, პარტიაში კი გუნდური პრინციპი უნდა არსებობდეს და დემო​კრატიულ პროცესს ჩრდილი არ მიადგება. 
კილაძე პასუხობს გედევან ფოფხაძის ბრალდებას ირაკლი კობახიძის მისამართით, რომ ის ავტორიტარული მართვის სტილით გამოირჩევა და მას აბსურდს უწოდებს. 
რაც შეეხება დეპუტატი დავით ჭიჭინაძის განცხადებას, რომ საპარლამენტო უმრავლესობა გიორგი კვირიკაშვილის და გიორგი გახარიას მომხრეებად დაიყო, კილაძე განმარტავს, რომ ჭიჭინაძის განცხადებების გამო გაოცებულია: „დიახ, გვყავს პრემიერი და გუნდებად დაყოფა ქვეყანას ნამდვილად არ არგებს. თუ ვინმე ვინმესთან უფრო ახლოს მეგობრობს და სხვებზე ხშირად ხვდება, ეს არ უნდა გახდეს პოლიტიკური დაპირისპირების მიზეზი.“

დავით ჭიჭინაძე კი ამბობს, რომ გედევან ფოფხაძის უმრავლესობაში დარჩენასთან დაკავშირებით პრემიერის განცხადების შემდეგ საოცარი კომენტარები გაკეთდა. მას დარჩა შთაბეჭდილება, რომ ეს განცხადება არა პარტიის თავმჯდომარე კვირიკაშვილმა, არამედ ვინმე რიგითმა მოქალაქემ გააკეთა.
ჭიჭნაძის სიტყვებით, კვირიკაშვილს ლომის წილი მიუძღვის "ქართული ოცნების" გამარჯვებაში და უზარმაზარი ნდობით სარგებლობს სწორედ იმის გამო, რომ მაქსიმალურად ცდილობს, გუნდში მეგობრული ატმოსფერო შექმნას, მაგრამ ვიღაცებს გედევან ფოფხაძის უმრავლესობაში დაბრუნების პერსპექტივა არ მოსწონთ. 
„ასეთმა დამოკიდებულებამ სისტემური ხასიათი მიიღო - რასაც პრემიერი ამბობს, იმის საპირისპიროდ მოქმედებს პარლამენტის თავმჯდომარე. ამიტომ გამოიკვეთა ტენდენცია, თითქოს პარლამენტი დაპირისპირებულია პრემიერთან, აქედან მთავრობისთვის უნდობლობის გამოცხადებამდე კი ერთი ნაბიჯია“. - ამბობს ჭიჭინაძე. 
ის თვლის, რომ მამუკა მდინარაძეს თუ ღირსება გააჩნია, უნდა დატოვოს დეპუტატის მანდატი, რადგან როცა პრემიერს არ ეთანხმები, მორალური უფლება არ გაქვს, პოსტზე დარჩე.
ჟურნალისტის კითხვაზე, რატომ აქამდე არ გადაამოწმა ჭიჭინაძემ, იყვნენ თუ არა მისი თანაგუნდელები ე.წ. „ნაციონალური მოძრაობიდან“ პორტირებული პოლიტიკოსები, დეპუტატი განმარტავს, რომ ის იყო მაჟორიტარი დეპუტატი და სიას არც გაცნობია, მხოლოდ მოგვიანებით გამოავლინა კონკრეტული ადამიანების რეალური სახე. მისივე თქმით, პრემიერს უნდა გაეანალიზებინა, რომ კაცი ერთხელ თუ უღალატებს ვინმეს, ამას აუცილებლად გაიმეორებს.
ექსპერტი გია ხუხაშვილი კი აცხადებს, რომ ირაკლი კობახიძის, არჩილ თალაკვაძის, მამუკა მდინარაძისა თუ სხვა ე.წ. ახალი სახეების ინტეგრაცია პოლიტიკაში ექსპერიმენტის ნაწილი იყო, რის შედეგადაც გამოვლინდა, რომ მთავარი მაინც გამოცდილება, პოლიტიკური ბიოგრაფია და ადამიანური უნარებია, რაც მათ არ აღმოაჩნდათ. 
ხუხაშვილი ფიქრობს, რომ ადამიანი, ვისი ხათრითაც კობახიძე თუ თალაკვაძე თანამდებობებზე დაინიშნენ, დღეს პროცესებში აღარ ერევა და დაპირისპირების ხანგრძლივობა პროცესებიდან ივანიშვილის დისტანცირებას ადასტურებს.
ექსპერტის მოსაზრებით, შესაძლოა, ურთიერთდაპირისპირების მიზეზი საპრეზიდენტო კანდიდატზე შეუთანხმებლობა იყოს. 
„შესაძლოა, კალაძესა და პარლამენტში მის ფლანგად მიჩნეულ გუნდს - კობახიძესა და მეგობრებს - მართლაც თავიანთი საპრეზიდენტო კანდიდატი ჰყავთ, სხვა დეპუტატებმა კი, რომლებიც დიდი ხანია, გაღიზიანებული არიან პარლამენტის თავმჯდომარის უტიფარი ქმედებებით, გადაწყვიტეს, კვირიკაშვილს ამოეფარონ.“ - ამბობს რესპონდენტი. 
ხუხაშვილი დასძენს, აშკარაა ინსტიტუციური წესრიგის პრობლემა, რომლის გადაჭრის ერთადერთი სწორი გზა საპრეზიდენტო​ არჩევნებში ბიძინა ივანიშვილის ჩართვა იქნება, რომელმაც ორი წლის განმავლობაში უნდა აღადგინოს ინსტიტუციური წესრიგი, ორი წლის შემდეგ კი გახდეს საპარლამენტო არჩევნების დემოკრატიულად ჩატარების გარანტი და შემდეგ გადადგეს. 
"ლოკალური ომები მთელი მსოფლიოს მასშტაბით იფეთქებს" (კვირის პალიტრა)

ავტ. ნათია დოლიძე

ინტერვიუ მამუკა არეშიძესთან.

ექსპერტი მამუკა არეშიძე გამოცემასთან ინტერვიუში მმართველი პარტიის გარშემო განვითარებულ მოვლენებს უარყოფითად  აფასებს. მისი თქმით, გამწვავებული გეოპოლიტიკური პროცესების დროს  შიდა  დაპირისპირება სრულიად უადგილოა.
ექსპერტი ამბობს, რომ პარლამენტის თავმჯდომარის მოვალეობაა, ასეთი პროცესები აღკვეთოს და რაც მალე მოხერხდება სიტუაციის განმუხტვა, უკეთესი იქნება. ის მიიჩნევს, რომ ვითარებაში უნდა გაერკვეს პარტიის ხელმძღვანელობაც. 
არეშიძე საერთაშორისო ორგანიზაცია "ფრიდომ ჰაუსის" ბოლო ანგარიშსაც ეხმაურება. მისი შეფასებით, დოკუმენტში ჩადებული  დასკვნები გაუგებარი და აუხსნელია. მისივე სიტყვებით: „იმდენად გამაოცა ამ დოკუმენტის პათოსმა, გადავწყვიტე, ჩემს დასავლელ კოლეგებში მისი ავტორების ამბავი მომეკითხა.როგორც ჩემმა შვეიცარიელმა კოლეგებმა მითხრეს, დიდი ფულია აღებული, რომ სწორედ ამ შინაარსის ანგარიში დაწერილიყო. რასაკვირველია, ამისთვის გამოიყენეს აქაური არასამთავრობო ორგანიზაციების გაგზავნილი ტენდენციური მასალები და მათ გადასამოწმებლად ხელი არავინ გაანძრია. მიმანიშნეს "ნაციონალური მოძრაობის" ყოფილ ლიდერებზე.“ - ამბობს რესპონდენტი.

არეშიძე განიხილავს, როგორ შეიძლება განვითარდეს მოვლენები მსოფლიოში უახლოეს მომავალში და არსებობს თუ არა რეალურად მესამე მსოფლიო ომის დაწყების საფრთხე. მისი განმარტებით, მიუხედავად იმისა, რომ პროცესები სწრაფად იცვლება და ბევრი რამ გასაანალიზებელია, დღესდღეობით მესამე მსოფლიო ომის საფრთხე მინიმალურია. მისივე განმარტებით, რისი თქმაც დაბეჯითებით შეიძლება, ის არის, რომ სირიაში ომი კიდევ კარგა ხანს არ დასრულდება.
რაც შეეხება კავკასიის რეგიონს, არეშიძე ფიქრობს, რომ მთელი მსოფლიოს მასშტაბით მოსალოდნელია ლოკალური ომები და არ არის გამორიცხული, ასეთი კონფლიქტი სამხრეთ კავკასიაშიც წარმოიშვას. მისი განმარტებით, დასავლეთისთვის, განსაკუთრებით - აშშ-ისთვის ყოვლად მიუღებელია რუსეთის, თურქეთისა და ირანის ტრიუმვირატის არსებობა, და მისი დაშლის ერთ-ერთი გზაა ყარაბაღის კონფლიქტის განახლება, რა შემთხვევაშიც თურქეთი - აზერბაიჯანის, რუსეთი კი სომხეთის მხარეს დაიჭერს და მათი მეკავშირეობაც დასრულდება.  
„ვითარება შეიძლება გართულდეს ოკუპირებულ ტერიტორიებთან დაკავშირებითაც, თუმცა არ ველი, რომ რუსეთი საქართველოს თავს პირდაპირ დაესხმება.“ - ამბობს ექსპერტი. 
რესპონდენტის თქმით, ახლა ახალი მსოფლიო წესრიგის ჩამოყალიბების მტკივნეულ პროცესი მიმდინარეობს და დასანანია, რომ საქართველოს ხელისუფლებას არა აქვს მკვეთრად ჩამოყალიბებული სტრატეგია და ქვეყანაში არ არსებობს სათათბირო ორგანო, სადაც თავს მოიყრიდა ანალიტიკური მასალა, პოლიტიკურ დონეზე გაანალიზდებოდა საფრთხეები, რაც მნიშვნელოვანი გადაწყვეტილებების საფუძველი გახდებოდა. 
ექსპერტი ქართულ სატელევიზიო ბაზარზე "გაზპრომ მედიას" შემოსვლის კონტექსტში აღნიშნავს, რომ საქართველოს ხელისუფლება ზოგჯერ რუსული აქტივების მიმართ რბილ მიდგომას ამჟღავნებს, რაც იმით შეიძლება აიხსნას, რომ სამომავლოდ სავაჭრო ურთიერთობა შენარჩუნდეს.

რა იქნება პუტინის პასუხი? (კვირის პალიტრა)

ავტ. რუსუდან შელია

აღმოსავლეთმცოდნე გიორგი სანიკიძე მსოფლიოში არსებულ გეოპოლიტიკურ ვითარებაზე და საქართველოზე რუსეთ-სირიის კონფლიქტის გავლენაზე საუბრობს. მისი პროგნოზით, რუსეთი სირიაში უკან დაიხევს, მაგრამ შეეცდება, დასავლეთს სხვა სახელმწიფოს ტერიტორიაზეც აგრძნობინოს საკუთარი აგრესია და არ არის გამორიცხული, ეს საქართველოში მოხდეს. მისი თქმით, შესაძლოა, ოკუპანტებმა საზღვარი კიდევ გადმოწიონ, ან სხვა ტიპის საზოგადოებრივი აფეთქებებით სცადონ პროვოკაციების მოწყობა.
სანიკიძის აზრით, საქართველოს ხელისუფლების რეაქცია უნდა იყოს ერთსულოვანი - მან უნდა განაგრძოს იმ კურსით სვლა, რომელიც აირჩია და დასავლეთიც უნდა გააქტიურდეს საქართველოსთან დაკავშირებით, კერძოდ,  ქვეყნის ნატო-ში გაწევრების პერსპექტივა უფრო მეტად უნდა გამოიკვეთოს.
ევროკავშირის უსაფრთხოების ექსპერტი: "ახლა საქართველოსთვის​ უფრო დიდი პრობლემა თურქეთია" (კვირის პალიტრა)

ავტ. ვაჟა თავბერიძე

ინტერვიუ ნიკუ პოპესკუსთან.

ევროკავშირის უსაფრთხოების ინსტიტუტის პროფესორი ნიკუ პოპესკუ გამოცემასთან ინტერვიუში ბუქარესტის სამიტის მნიშვნელობაზე და 10 წლის გადმოსახედიდან მის გავლენაზე საუბრობს. ის ფიქრობს, რომ სამიტზე გაჟღერბულმა ნატო-ში გაწევრების დაპირებამ 2008 წლის აგვისტოს ომის რისკი გაზარდა. მისი განმარტებით, იმ აზრმა, რომ საქართველოს დაპირდნენ წევრობას და დეკემბერში ხელახლა განიხილავდნენ მაპ-ის საკითხს, შექმნა განცდა, რომ დრო ცოტა იყო და რამე უნდა ეღონათ ოკუპირებულ ტერიტორიებთან მიმართებაში, შესაბამისად, ორივე მხარეს არსებობდა წინასაომარი განწყობა.
„2008 წელს უკრაინასა და საქართველოს მაპ-ი არ მისცეს არა მარტო საგარეო, საშინაო პოლიტიკის გამოც. ნატოში დარწმუნებული არ იყვნენ, რომ საქართველოში ნატოსთან დაკავშირებით პოლიტიკური კონსენსუსი არსებობდა და მაგალითად, ხუთი წლის შემდეგ უსიამოვნო სიურპრიზად არ მიიღებდნენ ახალ მთავრობას, რომელიც ნატოთი არ იქნებოდა დაინტერესებული.“ - ამბობს რესპონდენტი და აქვე აკონკრეტებს, რომ ნატოში დარწმუნებული არ იყვნენ, რომ საქართველოში ხელისუფლება აუცილებლად არჩევნების გზით შეიცვლებოდა და ახალი მთავრობა ისეთივე ერთგულებას გამოიჩენდა ნატოსა და დასავლური კურსის მიმართ, როგორც სააკაშვილი.
პროფესორი პოპესკუ ამბობს, რომ დღეს, დიპლომატიური კუთხით, საქართველოს თითქმის არ აქვს შესაძლებლობა, დაარწმუნოს ნატოს წევრი ქვეყნების უმრავლესობა, რომ მის გაწევრებას მხარი დაუჭირონ და ამის მიზეზი მხოლოდ ზოგადი გეოპოლიტიკური ვითარებაა. 

რაც შეეხება საქართველოს წინაშე მდგარ საგარეო გამოწვევებს, რესპონდენტი მიიჩნევს, რომ დაძაბულობა, რომელიც იზრდება თურქეთს, შეერთებულ შტატებსა და ნატოს სხვა წევრებს შორის, საქართველოსთვის პრობლემაა, ამიტომ, ახლა საქართველოსთვის გაცილებით დიდი საფრთხის მატარებელი თურქეთია.
მისივე განმარტებით, თუ საქართველოს დაცვა გახდება საჭირო, არსებობს მხოლოდ ორი გზა: ან სახმელეთო გზით უნდა გაიგზავნოს ძალები, ან - საჰაერო, ბოსფორის გავლით, რაც ასევე თურქეთზეა დამოკიდებული და ნატოს ინტერესებში არ შედის, გასცეს ტერიტორიული მთლიანობის გარანტიები, თუკი ხედავს, რომ მის დასაცავად საჯარისო ნაწილების გაგზავნას ვერ მოახერხებს, ეს კი ყველაფერს აზრს უკარგავს. 
დიმიტრი ქუმსიშვილი: "ჩინური მხარისგან დახმარების უპრეცედენტო შეთავაზებები მივიღეთ" (კვირის პალიტრა)

ავტ. რუსუდან შელია

ინტერვიუ დიმიტრი ქუმსიშვილთან. 

საქართველოს პირველი ვიცე-პრემიერი, ეკონომიკისა და მდგრადი განვითარების მინისტრი გასულ კვირას ჩინეთში გამართული სამუშაო ვიზიტის შედეგებს „კვირის პალიტრასთან“ აჯამებს. ის საუბრობს ჩინეთის კომერციისა და ტრანსპორტის მინისტრებთან შეხვედრის დეტალებზე, ჩინეთსა და საქართველოს შორის სხვადასხვა დარგში თანამშრომლობის პერსპექტივებზე და საერთაშორისო სავალუტო ფონდისა და ჩინეთის სახალხო ბანკის ერთობლივ კონფერენციაზე მის მიერ გაჟღერებულ მთავარ მესიჯებზე. 

"მალე დარჩებიან მხოლოდ ბანკები და მევახშეები" (კვირის პალიტრა)

ავტ. ემა ტუხიაშვილი

სტატიაში საუბარია ახალ დოკუმენტზე, რომელზეც ეროვნული ბანკი მუშაობს და ერთ-ერთი რეგულაციის თანახმად, არასაბანკო სექტორი ფიზიკურ პირებს სესხს შემოსავლების დაუდასტურებლად ვეღარ მისცემს.  
არასაბანკო ფინანსურ დაწესებულებათა ასოციაციის ხელმძღვანელის ირაკლი ბერძენაძის თქმით, რეგულაციების გამკაცრებას თან ბევრი რისკ​იც ახლავს.​ მაგ. შესაძლოა, დადასტურებული შემოსავლის არმქონე მომხმარებელმა ე.წ. შავ ფინანსურ ბაზარს მიაკითხოს ფულის სასესხებლად. მისივე განმარტებით, კარგი იქნებოდა, რეგულაციების გამკაცრებამდე სახელმწიფოს მიერ მომხდარიყო კერძო მევახშეების იდენტიფიცირება, ვინც, ფაქტობრივად, იატაკქვეშა საქმიანობას ეწევა.

სტატიის ავტორი დასძენს, რომ მალე დარჩებიან მხოლოდ ბანკები და კერძო მევახშეები. ის, ვისაც შემოსავალი ოფიციალურად ერიცხება, სესხისთვის ბანკს მიმართავს, ვისაც არა - კერძო მევახშეებს და გამოვა, რომ რეგულაციების ამოქმედებით ფინანსური ბაზრის მოთამაშეების ნაწილი გაქრება, თუმცა მათ ადგილს სხვა დაიკავებს, საქართველოს მოსახლეობა კი ჭარბი ვალებით მსოფლიო რეკორდსმენების სიის სათავეში დარჩება. 
ალია  
„ქართული ოცნების“ განკითხვის ჟამი მოახლოვდა! - დავით ჭიჭინაძე: „ზარდიაშვილმა ვისზე რა კომპრომატი უნდა მოაგროვოს, თვითონ კომპრომატია! მაგან ვის მორალზე უნდა ილაპარაკოს?... ესენი არიან ყველაზე დიდი უმადურები, დაუნახავები“ (ალია) 

ავტ.: ნინო სამხარაძე 

ინტერვიუ დავით ჭიჭინაძესთან 

ინტერვიუს შესავალში ჟურნალისტი წერს, რომ „ქართულ ოცნებაში“ ფრონტის ხაზი გახსნილია და დაპირისპირება კიდევ უფრო გამწვავდება. ნინო სამხარაძის აზრით, მხოლოდ ვანო ზარდიაშვილის, არჩილ თალაკვაძისა და მამუკა მდინარაძის „გაშლილ სუფრაზე თამადად წამოსკუპებაც“ კი საკმარისია იმის გასააზრებლად, რომ გუნდში საბოტაჟი და დასასრულის დასაწყისია. ჟურნალისტი ყურადღებას ამახვილებს იმ ფაქტზე, რომ „ფრიდომ ჰაუსის“ ანგარიში ბიძინა ივანიშვილს ულტიმატუმს უყენებს ან გამოვა ექსპრემიერი პოლიტიკური კულუარებიდან და ღიად მიიღებს პროცესებში მონაწილეობას, ან დასავლეთი უზრუნველყოფს ოპოზიციური ძალების გაერთიანებას და საქართველოს ხელისუფლების შეცვლას.

დავით ჭიჭინაძე ინტერვიუში აცხადებს, რომ მიუღებელია ის განცხადებები და ქმედებები, რომლითაც ირაკლი კობახიძე, არჩილ თალაკვაძე და მამუკა მდინარაძე გამოირჩევიან. ჭიჭინაძის განმარტებით, აღნიშნული პირები უკვე არაერთხელ დაუპირისპირდნენ პრემიერის განცხადებებს და ეს გედევან ფოფხაძისა და გიორგი კვირიკაშვილის შეხვედრის შემდეგ კიდევ ერთხელ მოხდა. მისი თქმით, საყოველთაოდ ცნობილია, რომ ისინი მხოლოდ პირადი ინტერესების დაკმაყოფილებაზე არიან გადასულები და გუნდის წევრებისგან დამოუკიდებლად, ფარულ მოლაპარაკებებსაც აწარმოებენ. რესპონდენტი ხაზს უსვამს, რომ საპარლამენტო უმრავლესობის „ჩათის“ გასაჯაროებაც პრემიერსა და გუნდთან დაპირისპირებას უკავშირდება. ჭიჭინაძის აზრით, აუტანელია, რომ პრემიერ-მინისტრს უპირისპირდებიან ადამიანები, რომლებსაც პარტიისთვის არაფერი გაუკეთებიათ.  – „ჩემთვის აღმაშფოთებელია იმ ადამიანის წინააღმდეგ გალაშქრება, რომელმაც საკმაოდ დიდი როლი ითამაშა 2016-2017 წლის არჩევნებში გამარჯვებაში. ვგულისხმობ გიორგი კვირიკაშვილს. ვფიქრობ, მათ არანაირი მორალური უფლება არ აქვთ, მდინარაძესა და თალაკვაძეს, ფრაქციის თავმჯდომარისა და მისი მოადგილის პოსტი ეკავოთ. თუ მათ კვირიკაშვილი არ მოსწონთ, შეუძლიათ, თავიანთი ადგილი ამ ცხოვრებაში დამოუკიდებლად იპოვონ. მახსოვს, ბევრი მათგანი „ნაცმოძრაობასთან“ კარგად ძოვდა და ადგილსაც პოულობდა“, - აცხადებს ჭიჭინაძე. 

საპარლამენტო უმრავლესობის წარმომადგენელი მიიჩნევს, რომ „კოლექტიური ზარდიაშვილები“, ადამიანები, რომლებიც „ქართულ ოცნებასა“ და ბიძინა ივანიშვილის მონაპოვარს მიეკედლნენ, აბსურდულ განცხადებებს აკეთებენ და დეპუტატის მანდატის დისკრედიტაციას ახდენენ. მისი თქმით, მოსახლეობის ვალი წლიდან წლამდე იზრდება, ბანკები საზოგადოებას მძიმე მდგომარეობაში აგდებენ და ამაზე ფინანსთა მინისტრმაც ისაუბრა, თუმცა, მდინარაძე ხალხის გამდიდრებაზე ლაპარაკობს, რაც ადამიანებში აგრესიას აჩენს. ჭიჭინაძის განცხადებით, როგორც ჩანს, მდინარაძე გამდიდრებულებში საკუთარ გარემოცვასა და ვანო ზარდიაშვილს მოიაზრებს. 

კითხვაზე, მართალია თუ არა, რომ ვანო ზარდიაშვილი „ქართული ოცნების“ წევრებზე კომპრომატებს აგროვებს, დავით ჭიჭინაძე პასუხობს - „ზარდიაშვილმა ვისზე რა კომპრომატი უნდა მოაგროვოს, თვითონ კომპრომატია“. 

დავით ჭიჭინაძე „ალიასთან“ ინტერვიუში კიდევ ერთხელ საუბრობს „ჩატზე“, საიდანაც ინფორმაციამ გაჟონა. მისი თქმით, გაუგებარია როგორ გავრცელდა მიმოწერა, თუმცა, ეს ერთი მხრივ, კარგიცაა, რადგან „საზოგადოებამ უნდა იცოდეს ხარისხობრივად რამდენად დიდი განსხვავებაა პრემიერ-მინისტრსა და პარლამენტის თავმჯდომარეს შორის“. 

რესპონდენტი პარლამენტის თავმჯდომარის იმპიჩმენტთან დაკავშირებით დაწყებულ დისკუსიაზეც ამახვილებს ყურადღებას და ამბობს, რომ ირაკლი კობახიძის გადაყენებაზე გუნდში არავის უსაუბრია, თუმცა,  ცვლილებები პოლიტიკური ცხოვრების ნაწილია და გამორიცხული არაფერია. – „როცა პარლამენტის თავმჯდომარე აცხადებს 5-6 კაცთან ვარ ინტერესებშიო, დანარჩენმა რა დააშავა? იმათ ინტერესებს რომ არ ითვალისწინებს, რა თქმა უნდა, გადადგება. 50 კი არა, 150 დეპუტატი მოგროვდება. ტვინი უნდა ეყოს, რა ურჩევნია, სამარცხვინოდ გადააყენონ თუ თვითონ გადადგება? მაგას ისიც ვერ გაუგია, რომ პარლამენტის თავმჯდომარეს  არ ექვემდებარება უმრავლესობის ლიდერი გიორგი კვირიკაშვილი. უმრავლესობა ირჩევს პარლამენტის თავმჯდომარეს. თუ ჩვენ მოვინდომებთ, უმრავლესობის ლიდერთან ერთად, მას გადავაყენებთ“, - აცხადებს ჭიჭინაძე და დასძენს, რომ პრემიერ-მინისტრის გარდა, ნებისმიერი სხვა თანამდებობა ტექნიკური საკითხია. 

დავით ჭიჭინაძე სამარცხვინოს უწოდებს იმ ფაქტს, რომ ირაკლი კობახიძე პარლამენტის თავმჯდომარეა. მისი თქმით, კობახიძეს ჰქოდა შესაძლებლობა ისტორიაში პარლამენტის ყველაზე წარმატებული თავმჯდომარის სახელით შესულიყო, თუმცა, ახლა მისი სახელი საკანონმდებლო ორგანოს ყველაზე სუსტი ხელმძღვანელის სახით ჩაიწერება. უმრავლესობის დეპუტატი ფიქრობს, რომ ირაკლი კობახიძე არის ადამიანი, რომელიც საზოგადოებასთან საერთო ენას ვერ პოულობს, კრიტიკაზე ღიზიანდება და არის ლიდერი, რომელიც ფილარმონიიდან ახალგაზრდებს გაექცა, შესაბამისად, მას არ აქვს მორალური უფლება დეპუტატებს ქცევის კოდექსი შეუდგინოს. 

ინტერვიუს დასასრულს, დავით ჭიჭინაძე ამბობს, რომ „ქართული ოცნების“ თვითგანწმენდა გარდაუვალია. მისი თქმით, კოლექტიურმა ზარდიაშვილებმა ისევ კოლექტიური ბოკერიას გზა არჩიეს, ამიტომაც ისინი „ქართული ოცნების“ ახალ სახეებად არ უნდა მოიაზრებოდნენ - „ჩვენ გვყავს ახალი სახეები იგივე თამარ ჩუგოშვილი, კახა კუჭავა, სოფო ქაცარავა და ა.შ.“, - დასძენს დეპუტატი. 

აჯანყება „ქართულ ოცნებაში“ – „არსებობს ჩანაწერი, სადაც კობახიძე ამბობს, რომ ივანიშვილი რეალურ სურათს არ იცნობს, სიტუაციას ვეღარ ფლობს და სწორედ ამ მიზეზით არიდებს თავს პოლიტიკაში ჩარევას. ეს ჩანაწერი ბიძინას მოასმენინეს“ (ალია) 
ავტ.: ანი დვალიშვილი 

გამოცემა წერს, რომ „ქართულ ოცნებაში“ აჯანყება დაიწყო და ეს ყველაფერი მარტივად არ დასრულდება. სტატიის ავტორის თქმით, იმ დროს, როდესაც მმართველი გუნდი საპრეზიდენტო კანდიდატის შერჩევით უნდა იყოს დაკავებული, პარტიაში წესების შემოღებასა და დისციპლინაზე საუბრობენ, გუნდის წევრები კი „ამხანაგური სასამართლოს“ მოლოდინში არიან. 
სტატიაში ნათქვამია, რომ „ბიძინა ივანიშვილი იმდენად გაერთო ხეების გადარგვით, ბიტკოინებით ვაჭრობითა და საკუთარი ბიზნესით, რომ მმართველი გუნდი მიუშვა.“ ჟურნალისტის ცნობით, ბიძინა ივანიშვილმა რამდენჯერმე უთხრა შეხვედრაზე უარი გიორგი კვირიკაშვილს, ირაკლი კობახიძემ და „მისმა საყრდენმა ძალამ“ კი ჩათვალა, რომ ექსპრემიერმა პრემიერი მოიძულა. ამიტომ, პარლამენტის თავმჯდომარემ იფიქრა, რომ გიორგი კვირიკაშვილი რამდენიმე სკანდალის შემდეგ გადადგებოდა და მის ნაცვლად კობახიძის კადრი გახდებოდა მთავრობის მეთაური. 
„ალიას“ კონფიდენციალური წყარო აცხადებს, რომ ირაკლი კობახიძეს მოქმედების თავისუფლება კახა კალაძემ მისცა და თუკი პარლამენტის თავმჯდომარე პრემიერის გადაყენებას შეძლებდა, კალაძეც ჩაერთვებოდა პროცესებში, ახლა კი, როცა გეგმა ჩაიშალა, მისკენ ხელს არავინ იშვერს. რესპონდენტის ცნობით, კახა კალაძეს სერიოზული პოლიტიკური ამბიციები აქვს და თბილისის მერი მოუთმენლად ელოდება როდის ჩამოშორდება პოლიტიკურ პროცესებს ბიძინა ივანიშვილი, რათა ყველაფრის მმართველი თვითონ გახდეს. 
კონფიდენციალური წყარო ამბობს, რომ პრემიერის გადაყენება ვერ მოხერხდა, რადგან მას „მწვანე შუქი“ ვახტანგ გომელაურმა აუნთო, ადამიანმა, რომელმაც ბიძინა ივანიშვილის განწყობები ყველაზე კარგად იცის. წყაროს მტკიცებით, სწორედ ამის შემდეგ შეცვალა გიორგი კვირიკაშვილმა რიტორიკა და „არაფრისმომცემი განცხადებების ნაცვლად, ომახიანი სიტყვა თქვა“, მათ შორის გაკეთდა კობახიძის განცხადებების საპირისპირო კომენტარები, რამაც ნათლად გამოაჩინა, რომ ეს ორი ფლანგი ერთმანეთთან ღია დაპირისპირებაშია. 
სტატიაში ნათქვამია, რომ „ქართულ ოცნებაში“ დახურულ ფორმატში მშიდი საუბარი აღარ გამოვა და გედევან ფოფხაძე და დავით ჭიჭინაძის გუნდი საკუთარ პოზიციას ბოლომდე დაიცავენ. კონფიდენციალური წყაროს ცნობით, უმრავლესობის შეხვედრაზე არჩილ თალაკვაძისა და მამუკა მდინარაძის თანამდებობიდან წასვლის საკითხი დადგება, მოთხოვნის შეუსრულებლობის შემთხვევაში კი, „ამბოხებულები“ პარლამენტის თავმჯდომარის იმპიჩმენტზე დაიწყებენ მუშაობას. 
რესპონდენტი „ალიასთან“ საუბრისას ხაზს უსვამს, რომ თალაკვაძე და მდინარაძე დეპუტატებთან ურთიერთობისას აგრესიულობით გამოირჩევიან და ხშირად გინებასაც არ ერიდებიან. მისი თქმით, „არსაიდან მოსულ პატარა ბიჭებს თავში აუვარდათ და უცებ დიქტატორები გახდნენ“ და იმ ადამიანებს უპირისპირდებიან, ვისი წყალობითაც პარლამენტში მოხვდნენ. 
კონფიდენციალური წყარო აცხადებს, რომ ჭიჭინაძე-ფოფხაძის გუნდს, რომლის უკანაც პრემიერი და სხვა დეპუტატები დგანან, თალაკვაძისა და მდინარაძის შემცვლებებიც მოძებნილი ჰყავთ. ფრაქციის თავმჯდომარედ ირინა ფრუიძე განიხილება, უმრავლესობის ლიდერობა კი თავად გედევან ფოფხაძეს სურს. – „ეს იქნება ერთგვარი გენდერული ბალანსი და პრემიერის გუნდის სრული გამარჯვება, თუმცა, სანაცვლოდ კობახიძე შეინარჩუნებს კუთვნილ ადგილს“, - ნათქვამია სტატიაში. 
„ალიას“ ანონიმური წყარო აქვე დასძენს, რომ პარლამენტის თავმჯდომარე ისე იქცევა, თითქოს ყველაფერი დალაგებული აქვს, რეალურად კი ბიძინა ივანიშვილმა მასთან მიმართებით სიტყვა „ლაწირაკი“ იხმარა და ეს ძალიან ბევრის მანიშნებელია. წყარო ფიქრობს, რომ შესაძლოა, ირაკლი კობახიძემ პრემიერისა და ექსპრემიერის განწყობები არაფრად ჩააგდოს და ვა-ბანკზე წავიდეს, თუმცა, ეს ყველაფერი მას იმპიჩმენტამდე მიიყვანს.
„ივანიშვილი თავზე გადახტომას არავის აპატიებს, კობახიძე კი უკვე რამდენჯერმე გადაახტა და... ჩემი ინფორმაციით, არსებობს ჩანაწერი, სადაც კობახიძე ამბობს, რომ ივანიშვილი რეალურ სურათს არ იცნობს, სიტუაციას ვერ ფლობს და სწორედ ამ მიზეზით არიდებს თავს პოლიტიკაში ჩარევას. ეს ჩანაწერი ბიძინას მოასმენინეს და იგი იმ გარემოცვიდან გავიდა, რომელსაც პარლამენტის თავმჯდომარე თავის საყრდენს ეძახის. ამასთანავე, ახალგაზრდა პარლამენტარები უხეშად ერევიან ბიზნესში და სერიოზულ ბიზნესმენებსაც აწუხებენ. თუ ატყობთ, ტელეეკრანებიდან საერთოდ გაქრა გიორგი გახარია, რადგან მას უთხრეს, რომ ამ ეტაპზე ჩრდილში ყოფნა სჯობს. სამაგიეროდ, ეს არ უთხრეს მამუკა ბახტაძეს, რომელმაც უპატიებელი შეცდომა დაუშვა და განაცხადა, რომ ქვეყნის ეკონომიკის მთავარი მუხრუჭი საბანკო სისტემაა. ის საბანკო სისტემა, რომელიც უშუალოდ ივანიშვილსაც ეხება. არავისთვის საიდუმლო არაა, რომ მილიარდიან პროექტს, რომელიც ანაკლიაში უნდა განხორციელდეს, „თიბისი ბანკი“ ივანიშვილის კომპანიასთან ერთად ახორციელებს. სწორედ ამიტომ იყო, მამუკა ხაზარაძე ბახტაძის კრიტიკას რომ არ მოერიდა და ეს იმის მიუხედავად, რომ ხაზარაძემ კარგად იცის, ბახტაძისა და უტა ივანიშვილის მეგობრობის ამბავი. ვფიქრობ, ამ განცხადებით, მამუკამ პრემიერ-მინისტრობის ამბიცია საკუთარი ხელითვე მოკლა და მეორე დღეს „გამოსწორებული“ განცხადება, საბანკო სექტორი ქვეყნის ეკონომიკაში დიდ როლს ასრულებსო, აღარ უშველის“, - აცხადებს კონფიდენციალური წყარო. 
სტატიაში ასევე ნათქვამია, რომ ირაკლი კობახიძის გუნდი პრეზიდენტობის კანდიდატად ვანო ზარდიაშვილის დასახელებას გეგმავს, თუმცა, ყველაზე რეალურ კანდიდატად მაია ცქიტიშვილი განიხილება, რომელსაც ბიძინა ივანიშვილი თვალდახუჭული ენდობა. 
„იქნება ქუჩის დემონსტრაციებიც, არეულობა და ყველა ის სცენარი, რაც აქამდე გვინახავს“ - „ერთადერთი გამოსავალია, ოპოზიციაში გადავიდნენ „ქართული ოცნების“ ძველი სახეები, ვინც ეწინააღმდეგება ე.წ. ახალი სახეების იდეოლოგიას და თავი ამით გადაირჩინონ“ (ალია) 
ავტ.: ნინო სამხარაძე 

ინტერვიუ ვალერი გელბახიანთან

ვალერი გელბახიანი აცხადებს, რომ პარლამენტში მიმდინარე პროცესები ძალიან ჰგავს იმას, რაც 2002 წელს მოხდა, თუმცა, ზურაბ ჟვანიასგან განსხვავებით, ირაკლი კობახიძე არ გამოირჩევა ლიდერის თვისებებით, უფრო მეტიც, მას საკუთარი გუნდიც კი არ ჰყავს. გელბახიანი ამბობს, რომ პარლამენტი ერთი წლის წინ კახა კალაძისა და გიორგი კვირიკაშვილის კადრებით დაკომპლექტდა და ირაკლი კობახიძე გადაწყვეტილების მიმღები პირი არ არის. მისი მტკიცებით, კალაძეს ორმოცზე მეტი დეპუტატი ჰყავს პარლამენტში და „მისი დეპუტატების ჯგუფი თუ წინააღმდეგობაში აღმოჩნდება კვირიკაშვილის ჯგუფთან ან პარლამენტის თავმჯდომარესთან, ეს ნიშნავს, რომ ეს ჯგუფი არის გადაწყვეტილების მიმღები“. 
ვალერი გელბახიანი დარწმუნებულია, რომ პოლიტიკური უთანხმოება სახეზეა და ის შესაძლოა მხოლოდ დროებით იქნას ჩახშობილი. რესპონდენტის აზრით, ერთადერთი, რაც ამ დროისთვის პარლამენტის თავმჯდომარეს შეუძლია, ბიძინა ივანიშვილისთვის თხოვნაა, რომ შეხვედეს უმრავლესობის წევრებს და დაარწმუნოს დეპუტატები ამ ეტაპზე თმენის რეჟიმში ყოფნა სჯობსო. 
ვალერი გელბახიანი „ალიასთან“ საუბრისას აცხადებს, რომ საპარლამენტო უმრავლესობის შენარჩუნების პოლიტიკური ფასი პარლამენტის თავმჯდომარის გადადგომაა და თუკი ეს არ მოხდება, მაშინ გიორგი კვირიკაშვილის თანამდებობაზე დარჩენის საკითხი დადგება დღის წესრიგში.  – „თუ ვერ დაალაგებს კვირიკაშვილი, მაშინ ის იქნება მსხვერპლი და არა კობახიძე“, - ამბობს გელბახიანი  და დასძენს, რომ თუკი პოლიტიკური გადაწყვეტილება იქნება მიღებული, ირაკლი კობახიძის გადასაყენებლად კენჭისყრაც კი არ ჩატარდება და მას განცხადებას დააწერინებენ.
რესპონდენტის განცხადებით, ახლა მთავარი საკითხი ის კი არაა ვინ დარჩება პარტიაში ან ვინ წავა, არამედ მსჯელობა მიდის იმაზე, თუ ვინ იქნება იმ სახელისუფლებო გუნდში, რომელიც 2020 წელს არჩევნებში გაიმარჯვებს. მისი განმარტებით, დასავლეთი არ დაუშვებს, რომ „ქართულმა ოცნებამ“ რვაწლიანი დემოკრატიული ციკლი დაარღვიოს, ამიტომაც, ახალი პარტიის ჩამოყალიბების საკითხი განიხილება და არ არის გამორიცხული, მასში „ქართული ოცნების“ ძველი სახეები მოხვდნენ, თუმცა, გელბახიანის აზრით, ეს მხოლოდ იმ შემთხვევაში მოხდება, თუკი ისინი ხელისუფლებაში არსებულ ნაკლოვანებებზე ხმამაღლა ისაუბრებენ. 
ვალერი გელბახიანი აქვე განმარტავს, რომ „ქართულ ოცნებაში“ აქტიურად განიხილება „ევროპულ საქართველოსთან“ თანამშრომლობის საკითხი და არ არის გამორიცხული, მმართველმა პარტიამ ძალაუფლება ამ პოლიტიკურ ძალას გადააბაროს, ეს კი „ქართული ოცნების“ ძველი სახეების უკმაყოფილებას იწვევს.
გელბახიანი „ალიასთან“ საუბრისას პროგნოზს აკეთებს, რომ ირაკლი კობახიძე, არჩილ თალაკვაძე და მამუკა მდინარაძე თანამდებობებს დატოვებენ, მაგრამ კრიზისი მხოლოდ დროებით შეჩერდება. – „სამომავლოდ, აუცილებლად გაგრძელდება ინტერესთა შეუთავსებლობები და კონფლიქტი იმასთან დაკავშირებით, ვინ იქნება „ქართული ოცნების“ შემცვლელი ხელისუფლებაში. ვიმეორებ, თუ ეს იქნება „ევროპული საქართველო“, ჩათვალეთ, რომ წლის ბოლომდე „ქართული ოცნება“ უმრავლესობაში აღარ იქნება“. 
ვალერი გელბახიანის მტკიცებით, დასავლეთს ხელისუფლების შეცვლის გადაწყვეტილება უკვე მიღებული აქვს და ეს „ფრიდომ ჰაუსის“ ანგარიშით გახმოვანდა. მისი განცხადებით, „ქართულ ოცნებას“ საპრეზიდენტო არჩევნების გაყალბების უფლებას აღარ მისცემენ და თუკი ეს მაინც მოხდება, დასავლეთი ქუჩის აქციებსაც კი შეუწყობს ხელს. გელბახიანი ასევე საყურადღებოს უწოდებს იმ ფაქტს, რომ მიხეილ სააკაშვილი ევროპარლამენტმა პოლიტიკურ დევნილად სცნო და თუკი მას ევროპის მოქალაქეობას მისცემენ, საქართველოში შემოსასვლელად გზას გაუხსნიან, ექსპრეზიდენტის დაკავება ვეღარ მოხერხდება, რაც ქუჩის აქციების ანონსის ტოლფასია. – „ამ შემთხვევაში, უკვე „ქართული ოცნება“ კი არა, ივანიშვილი რჩება უალტერნატივოდ და იძულებული გახდება, ქმედითი ნაბიჯები გადადგას, საწინააღმდეგო სურვილის მიუხედავად, გამოვიდეს კულისებიდან და უნდა თუ არა, დასავლეთს უნდა დაეთანხმოს, დემოკრატიულად შეიცვალოს ხელისუფლება, რათა სააკაშვილი ხელისუფლებაში არ მობრუნდეს“, - აცხადებს გელბახიანი და დასძენს:  - „სააკაშვილი იმიტომ გამოიყვანეს ასპარეზზე, რომ ამით ივანიშვილს უთხრეს, - არ ითამაშებ იმას, რასაც ჩვენ გეუბნებით, მაშინ სააკაშვილი მოგვყავს“. 
ვალერი გელბახიანი ინტერვიუს დასასრულს ამბობს, რომ ბიძინა ივანიშვილი პოლიტიკური თამაშების გამო საკუთარ ქონებას საფრთხეში არ ჩაიგდებს და დასავლეთის მოთხოვნას დაემორჩილება. მისი თქმით, ექსპრემიერი შეეცდება დასავლეთი დაითანხმოს და ხელისუფლებაში მოიყვანოს ისეთი პოლიტიკური ძალა, რომელიც მას დევნას არ დაუწყებს. – „ეს პოლიტიკური ძალა მერწმუნეთ, უახლოეს მომავალში აუცილებლად შეიქმნება და იმ პოლიტიკურ ძალაში შევა ის ხალხიც, ვინც დღეს „ქართულ ოცნებაში“ აქტიურობს“, - აღნიშნავს გელბახიანი. 

ხოდა, ბატონებო, აგი პარლამენტის თავმჯდომარე, თუ არ გეტეოდათ პირში კი არადა, პარლამენტში, სად იყავით აქამდე? (ალია) 
ავტ.: თამო კეშელავა 

სტატიის ავტორი ბოლო დროის მოვლენებს სატირულ ჟანრში განიხილავს და წერს, რომ, როგორც ჩანს, ქვეყანაში ყველაზე აქტუალური თემა შავი „ჯიპების“ თეთრით ჩანაცვლებაა. ჟურნალისტის ცნობით, მთავრობა წინა წლებში გამოშვებულ მანქანებს არ კადრულობს და „თეთრი ჯიპებიც“ უახლესი მოდელის უნდა იყოს, რაც ქვეყანას ძვირად უჯდება. 
თამო კეშელავა სახელისუფლებო გუნდს ნინია კაკაბაძის არჩევისა და შემდეგ ბოდიშის მოხდის გამოც აკრიტიკებს. მისი თქმით, არგუმენტი, რომ ოპოზიციის კვოტით იყო კაკაბაძე და მის არჩევაზე უარს ვერ იტყოდნენ, არადამაჯერებელია, ისევე როგორც უშედეგოა უკვე არჩეული კანდიდატის გამო ბოდიშის მოხდა. 
მასალაში „ქართულ ოცნებაში“ არსებულ დაპირისპირებაზეცაა ყურადღება გამახვილებული და ნათქვამია, რომ თუკი პარლამენტის თავმჯდომარის მიმართ შენიშვნები ჰქონდათ გუნდის წევრებს, ეს აქამდეც უნდა გაეჟღერებინათ და ახლა იმის თქმა, რომ ორი ბატი არ ენდობა და ბაღში უნდა დადიოდესო, გაუმართლებელია. – „რა მოდაა ეს, აირჩევთ, დაგვასვამთ თავზე, მერე კარგად რომ მოჯდება და მადლობასაც რომ აღარ გეუბნებათ, აჟიჟინდებით ასეც ვფიქრობდით გულშიო“, - წერს ავტორი, რომელიც აქვე დასძენს: „ბოდიში, ჩემო პარლამენტო, პარლამენტის თავმჯდომარემ ვერ შეგიღირსია. 
ბოდიში, პრემიერ-მინისტრო, ვერ გავზარდე ეს მინისტრები, თქვენ თუ არ უთხარით, სხდომის მერე, კომენტარების გაკეთებაც ეზარებათ ჟურნალისტებთან. სხედან ბუებივით და... რაღა და, პრინციპში...
ბოდიში, პრემიერ-მინისტრო, ბოდიში ქალაქის მერო, როგორ გაკადრეთ ეს შავი და ჩამუქებული ჯიპი. 

ბოდიში, პრეზიდენტო, რომ აგირჩიეთ ამ ორომტრიალში გაგრიეთ. ხომ იქნებოდით ახლა თქვენს ფილოსოფიაში, ხომ არ გეყოლებოდათ ახლა ცოლი. 

ბოდიში, იუსტიციის მინისტრო, რომ უფრო პრინციპული მეგონეთ. 

ბოდიში, ნიგერიელებო, ბოდიში, რომ ვერ მოგვერიეთ, უფრო მეტად რომ ვერ გვცემეთ, ბოდიში“. 
„მემუქრებიან, რომ თავმოჭრილს მნახავენ ჩემს შვილებთან ერთად!“ (ალია) 
ავტ.: ლაურა აბრამია 

ინტერვიუ თამაზ ელიზბარაშვილთან 

თამაზ ელიზბარაშვილი „ალიასთან“ საუბრისას აცხადებს, რომ მის წინააღმდეგ აგორებული შავი პიარის უკან შინაგან საქმეთა მინისტრი გიორგი გახარია დგას. ელიზბარაშვილის მტკიცებით, მინისტრის გაღიზიანება კრიტიკულმა განცხადებამ გამოიწვია, სადაც ბიზნესმენი ამბობდა, რომ პატრულის თანამშრომლებს ხელფასი აუცილებლად უნდა გაეზარდოს და გახარიას განცხადება, რომ საპატრულო პოლიციას სხვადასხვა სახის სოციალური შეღავათი აქვს და ამ ფონზე ხელფასის გაზრდა არ იგეგმება, გაუმართლებელია. ბიზნესმენი ამბობს, რომ სწორედ ამ  მოსაზრების გაჟღერების შემდეგ აგორდა შავი პიარი, ახლა კი მას და მის შვილებს „ქურდული სამყაროს“ წარმომადგენლები მოკლე ტექსტური შეტყობინებებით ემუქრებიან. თამაზ ელიზბარაშვილი დარწმუნებულია, რომ კრიმინალური მენტალიტეტებიც მინისტრის დავალებით მოქმედებენ, ამიტომ, იგი შსს-სგან დაუყოვნებლივ რეაგირებას ითხოვს და ამბობს, რომ მისი დაშინება არავის გამოუვა.

„ეს არის იმპოტენტი საზოგადოება, დამონებული საზოგადოება, რომელიც იმდენად არის გაფარჩაკებული, ხვალ ოჯახში რომ შეუვარდნენ და აუწიოკონ, ცოლ-შვილი შეურაცხყონ, პასუხის გამცემები არ არიან“ (ალია) 

ავტ.: ლევან ჯავახიშვილი 
ინტერვიუ სანდრო ბრეგაძესთან 
სანდრო ბრეგაძე აცხადებს, რომ ხელისუფლება და ანტიქართული ორგანიზაციები „ქართული მარშის“ საქმიანობას ხელს უშლიან და სწორედ სამოქალაქო მოძრაობის ჩასახშობად დაიჭირეს „მარშის“ 7 წევრი. ბრეგაძე ყურადღებას ამახვილებს იმაზე, რომ მას შემდეგ, რაც „რუსთავი ორთან“ მომხდარი ინცინდენტის გამო ახალგაზრდები დააკავეს, სახალხო დამცველი ერთნაირსქესიანთა ქორწინებაზე ალაპარაკდა, პარლამენტის თავმჯდომარე სირიელი ლტოლვილებისთვის ბანაკების აშენებაზე, პარლამენტში კი მიწის გაყიდვასთან დაკავშირებული საკანონმდებლო შეზღუდვის გაუქმების საკითხი დგება. 
სანდრო ბრეგაძე ამტკიცებს, რომ ხელისუფლება მასა და ორგანიზაციის სხვა წევრებს საინფორმაციო ომსაც უცხადებს. მისი ცნობით, ალექსანდრე კაცმანი, რომელსაც სახელისუფლებო გუნდი ყოველთვიურად 25 000 ლარს უხდის, პირადად არის ჩართული „ქართული მარშის“ დისკრედიტაციაში და აკონტროლებს ყველა ტელევიზიას, რათა ორგანიზაციის ამბები არ გაშუქდეს. 
ბრეგაძის განცხადებით, ხელისუფლების წევრები, ვანო ზარდიაშვილი, მამუკა მდინარაძე და თამარ ჩუგოშვილი უშუალოდ იყვნენ ჩართული სასამართლოზე ზეწოლის საქმეში და „რუსთავი ორის“ ინტერესებს იცავდნენ, მათი და ნიკა გვარამიას დამაკავშირებელი რგოლი კი გიგა ბოკერია იყო. 
სანდრე გრეგაძე ამბობს, რომ ხელისუფლების წარმომადგენლებმა მასთან საუბრისას გააჟღერეს ის გეგმა, რომელიც „ქართულ ოცნებას“ „ქართული მარშის“ წინააღმდეგ აქვს. მისი თქმით, ერთ-ერთი მაღალჩინოსნის პირადი პატიმრები არიან დაკავებული ბიჭები და ამის შესახებ დეტალურ ინფორმაციას უახლოეს მომავალში გაასაჯაროებს. 
„ქართული მარშის“ ლიდერი პასიურობის გამო საზოგადოებასაც აკრიტიკებს. ამბობს, რომ ხალხის პასიურობის მიუხედავად, პირველ მაისს, 15 საათზე, კანცელარიის წინ, მასშტაბური აქცია გაიმართება, სადაც დაკავებული 7 ახალგაზრდის გათავისუფლებას მოითხოვენ. ბრეგაძე შიმშილობის აქციასაც აანონსებს. მისი მტკიცებით, „სასიკვდილო შიმშილობა“ გაგრძელდება იქამდე, სანამ მთავრობა მოთხოვნას არ დააკმაყოფილებს და „ქართული მარშის“ წევრებს ციხიდან არ გამოუშვებს. 
ეს ხდება იმიტომ, რომ პოლიტიკური ნაბიჭვრები გვყავს ხელისუფლებაში. პედერასტი მანქურთები, რომელთათვისაც საქართველო სამშობლო არ არის ეს არის ადგილი, სადაც ფულს შოულობენ, ქართველი ხალხი მათთვის ნახირია, ცხვრის ფარაა, რომელსაც პარსავენ და პარსავენ (ალია) 
ავტ.: ლევან ჯავახიშვილი 

სტატიის თანახმად, ე.წ. ლიბერასტები ბელიაშვილის ქუჩაზე მომხდარ დაპირისპირებას გამიზნულად ამახინჯებენ და ცდილობენ ქართველები გამოიყვანონ ველურებად. ჟურნალისტი ფიქრობს, რომ ბოლო დროს საქართველოში ყველას უფლებაა დაცული თავად ქართველების გარდა და ამაში დამნაშავე ხელისუფლებაა, რომელსაც ქართველი ხალხი ნახირი ჰგონია, საქართველო კი ფულის საშოვნელი ადგილი - „დაგვასვეს თავზე ათასი ჯურის გადამთიელები, დაგვიბრიყვეს, დაგვაჩმორეს და უკვე საკუთარ ეზოში, ეზოს სტადიონზე შენმა ბავშვმა ფეხბურთი რომ ითამაშოს, ნებართვა ნიგერიელებისგან უნდა აიღო. აი, ეს არის ბიძინა ივანიშვილის აშენებული ღირსეული საქართველო“, - წერს ჟურნალისტი ლევან ჯავახიშვილი. 
აღდგომის დღესთან დაკავშირებით გამოუშვეს პრეზერვატივები, რომელზეც ორი წითელი კვერცხი, პასკა და ჯეჯილია გამოსახული და აწერია - „გაიჯეჯილე, ხსნილია“!  (ალია) 
ავტ.: ნინო ლაბარტყავა 

ინტერვიუ „ქართული იდეის“ წარმომადგენელ გეგა ხვედელიძესთან 
„ქართული იდეის“ წარმომადგენელი, გეგა ხვედელიძე „ალიასთან“ საუბრისას აცხადებს, რომ ორგანიზაციამ საქართველოს პრემიერ-მინისტრსა და თბილისის მერს სანაგებო წერილით მიმართა და დაუყოვნებლივი რეაგირება მოითხოვა კომპანია „აი ისას“ დამზადებული პროდუქციის თაობაზე. რესპონდენტის განცხადებით, „აი ისა“ ამზადებს პრეზერვატივებს, რომელზეც ქართველი წმინდანები არიან გამოსახულნი, შეფუთვაზე კი დატანილია წარწერები, რაც რეკლამის შესახებ კანონს არღვევს და მოქალაქეთა რელიგიურ გრძნობებს შეურაცხყოფს. 
გეგა ხვედელიძე ხელისუფლებას კანონით მოქმედებისა და დაუყოვნებლივი რეაგირებისკენ მოუწოდებს და ამბობს, რომ წინააღმდეგ შემთხვევაში მასშტაბური აქციები დაიწყება. 

„ეს არის პოლიტიკური ფანდი ბიძინა ივანიშვილისა, რომელზეც არ უნდა წამოეგოს ქართული პოლიტიკური სპექტრი“ (ალია) 

ავტ.: მაკა დეკანოსიძე 
ინტერვიუ მურმან დუმბაძესთან 

მურმან დუმბაძის განცხადებით, „ქართულ ოცნებაში“ დაპირისპირება ღირებულებების გამო არ მიმდინარეობს და ახალი და ძველი სახეები იმისთვის იბრძვიან, თუ ვინ უფრო ახლოს იქნება ბიძინა ივანიშვილთან. დუმბაძე გედევან ფოფხაძის ბოლოდროინდელ გამოსვლებს ფარისევლურს უწოდებს და იხსენებს, რომ ფოფხაძეს უმრავლესობიდან გასვლის შესახებ განცხადებები გუნდის წევრების დასაშანტაჟებლად წინა წლებშიც არაერთხელ გაუკეთებია. „ქართული ოცნების“ ყოფილი წევრი ამბობს, რომ გედევან ფოფხაძემ იპოთეკარების გამოსახლების გადავადების მოთხოვნითაც გააკეთა გუნდიდან გასვლის შესახებ განცხადება და თქვა, რომ თუკი საკანონმდებლო ცვლილებები არ გატარდებოდა, ფრაქციიდან წავიდოდა, თუმცა, მაშინ ეს კანონი ბიძინა ივანიშვილის ინიციატივით შეჩერდა იმ არგუმენტით, რომ ცვლილებები საბანკო სექტორს მძიმე მდგომარეობაში ჩააყენებდა, შესაბამისად, ფოფხაძემ იმჟამინდელი პრემიერის წინააღმდეგ წასვლა ვეღარ გაბედა. 
რესპონდენტი 2020 წლის საპარლამენტო არჩევნებზეც საუბრობს. ამბობს, რომ „ქართული ოცნება“ გამარჯვებას ვეღარ მოახერხებს, რადგან საზოგადოებაში უკმაყოფილება მნიშვნელოვნადაა გაზრდილი. მურმან დუმბაძე ყურადღებას ხელისუფლების დაკომპლექტების წესის ცვლილებაზეც ამახვილებს და ფიქრობს, რომ თუკი ის არ შეიცვლება, ქვეყანა მუდმივად იქნება რევოლუციის ზღვარზე. 
მურმან დუმბაძე დარწმუნებულია, რომ ქართულ პოლიტიკაში „ევროპული საქართველოსა“ და „ნაციონალური მოძრაობის“ დარჩენას ბიძინა ივანიშვილი უწყობს ხელს. მისი თქმით,  ივანიშვილს სხვა ორგანიზაციების მოძლიერება არ აწყობს, ამიტომაც საზოგადოებამ ეს ყველაფერი კარგად უნდა გაიაზროს და მის ფანდზე არ წამოეგოს. 
მურმან დუმბაძე ინტერვიუში ბიზნესის თავისუფლების საკითხსაც განიხილავს. მისი თქმით, როცა პარლამენტში 41 მილიონერი დეპუტატია, იქ ბიზნესის თავისუფლებაზე საუბარი გადაჭარბებულია. 

დუმბაძე ივანიშვილის მთავარ შეცდომად პოლიტიკაში უპრინციპო ადამიანების მოყვანას ასახელებს. მისი ინფორმაციით, აჭარაში ზღვისპირა ზოლი ფაქტობრივად, აღარ არსებობს და ეს იმ უპრინციპო ადამიანების ბრალია, რომლებიც ექსპრემიერის ყველა მოთხოვნას უპირობოდ ასრულებენ.

როგორ გადასცა სიმბოლურ ფასად სახელმწიფომ მიწები კომპანიებს, რომელთა უკან „ოცნების“ შემომწირველები ან მათთან დაახლოებული პირები არიან (ალია) 

ავტ.: მაკა დეკანოსიძე 

ინტერვიუ „შეაჩერე კორუფციას“ დამფუძნებელ ქეთი ენუქიძესთან 
ქეთი ენუქიძე „ალიასთან“ საუბრისას აცხადებს, პროექტ „აწარმოე საქართველოს“ ფარგლებში დაფინანსებასა თუ სხვა ტიპის სარგებელს ძირითადად „ქართული ოცნების“ შემომწირველები, ან შემომწირველებთან დაახლოებული პირები იღებენ, შესაბამისად, ბიზნესის თავისუფლებაზე საუბარი მითია. ენუქიძე ინტერვიუში კონკრეტულ კომპანიებსაც ასახელებს. მათ შორისაა - „მეგადორსი“, რომელიც შპს „ოცნების“ ბრენდია. კომპანია „აწარმოე საქართველოს“ ფარგლებში როგორც ფინანსური, ისე ინფრასტრუქტურული კომპონენტით სარგებლობს და პირველი ორი წლის განმავლობაში მას სესხის პროცენტის თანადაფინანსება „აწარმოე საქართველოს“ მეშვეობით უნაზღაურდება. „მეგადორის“ დირექტორი და დამფუძნებელი რაულ გაბაიძეა, რომელიც ამ ორგანიზაციის გარდა კიდევ რამდენიმე სხვა ფირმის დამფუძნებელიცაა. 
კიდევ ერთი კომპანია, რომელზეც „ალიას“ რესპონდენტი საუბრობს, „იწის წყალია“. მას სახელმწიფო ქონების ეროვნული სააგენტოსგან 7288 კმ.მ მიწის ნაკვეთი გადაეცა, ამას გარდა ორი წლის განმავლობაში სესხის პროცენტის თანადაფინანსება პროექტ „აწარმოე საქართველოს“ მეშვეობით მოხდება. კომპანიის მფლობელები ვლადიმერ გურგენიძე და ერაყის მოქალაქე ნადჰიმ მანსურ ჰუსეინ ალ-ზიადი არიან. „ალია“ კიდევ რამდენიმე კომპანიას ასახელებს, სადაც ვლადიმერ გურგენიძის სახელი ფიგურირებს. 
ქეთი ენუქიძე ასევე საუბრობს კომპანია „აქვა გეოზეც“, რომელსაც 1 ლარად 27 300 კვ.მ მიწის ნაკვეთი გადაეცა. კომპანიის მფლობელები გიორგი ჯირკვილაძე, ვახტანგ ლიპარტიანი (შპს მეღვინეობა ხარება 30%, შპს ვაჩნაძიანი 67%) არიან. ვახტანგ ლიპარტიანი „ქართული ოცნების“ შემომწირველთა სიაში ფიგურირებს მას 37 353 ლარი აქვს შეწირული. ამავე სიაშია „მეღვინეობა ხარებას“ სხვა დამფუძნებლებიც, ალესანდრე ხარებავა - 97353 ლარი შემოწირულობითდა ნიკა ზაუტაშვილი 95 000 ლარიანი შემოწირულობით. 
„შეაჩერე კორუფციას“ წარმომადგენელი ამბობს, რომ სახელმწიფოსგან სიმბოლურ ფასად, 1 ლარად 30294 კვ.მ მიწის ნაკვეთი „ასკანგელ ალიანსსაც“ გადაეცა. 
„რატომ სარგებლობენ ამ პროექტით უმეტესწილად ის ადამიანები, რომლებიც ახლოს არიან სახელისუფლებო წრეებთან, ან სულაც მათი ნათესავები არიან?“, - კითხულობს ქეთევან ენუქიძე. 

შს სამინისტროს მძღოლებისთვის ახალი აქცია რომ აქვს მოფიქრებული, იცოდით? - უთავბოლო მთავრობამ ეკონომიკის სამინისტროს დავალება მისცა - ბღუჯა წესებით წელში გაწყვიტე მძღოლებიო (ალია) 

ავტ.: გიორგი მუმლაური 
სტატიის თანახმად, აუდიტის სამსახურმა ცოტა ხნის წინ გამოაქვეყნა დასკვნა, სადაც ნათქვამია, რომ დასახლებულ პუნქტებში სიჩქარის გონივრულ ზღვრამდე შემცირებაა აუცილებელი. ჟურნალისტი წერს, რომ ეს რეკომენდაცია „ქართული ოცნებისთვის“ მისაღებია, რადგან თუკი მინიმალური ზღვარი დაიწევს, ჯარიმების რაოდენობა გაიზრდება და მთავრობას ფულის შოვნის გზა გაუჩნდება. გიორგი მუმლაური აქვე ყურადღებას ამახვილებს იმ ფაქტზე, რომ საგზაო უსაფრთხოებაზე პასუხისმგებელი არა შსს, არამედ ეკონომიკის სამინისტროა, რაც აბსურდია, თუმცა, მსგავსი ალოგიკურობა ხელისუფლების მხრიდან გასაკვირი არ არის. 
სტატიაში ევროპული ქვეყნების მაგალითებია მოყვანილი, რომლის თანახმადაც, ევროპის ქვეყნების უმეტესობაში დასახლებულ პუნქტში სიჩქარის მაქსიმალური ზღვარი 50კმ/სთ-შია. ჟურნალისტი წერს, რომ ქვეყნების უმეტესობაში ჯარიმებიც მაღალია, თუმცა, იქაური და აქაური სოციალური თუ ინფრასტრუქტურული მდგომარეობა ერთმანეთისგან მნიშვნელოვნად განსხვავდება და საქართველოსგან განსხვავებით, ბიუჯეტში საჯარიმო საურავებიდან შესული ფულიც საზოგადოების კეთილდღეობას ხმარდება. 
რატომ უმატებენ მანდატურებს ახალ ფუნქციას - ფიზიკური ძალის გამოყენებას? – „ეს რომ მე ჩამეწერა კანონში, ჯვარზე გამაკრავდნენ“  (ალია) 
ავტ.: დიანა ლიპარტელიანი 

გამოცემა წერს, რომ „ზოგადი განათლების კანონში“ ცვლილებები შედის, რომლის თანახმადაც, მანდატურს განსაკუთრებულ შემთხვევებში ფიზიკური ძალის გამოყენების უფლება ექნება. ამ ინიციატივას ყოფილი მინისტრი, დიმიტრი შაშკინი აკრიტიკებს და ამბობს, რომ „ქართული ოცნების“ ხელისუფლებას სკოლებში სიტუაცია ხელიდან გაექცა და ახლა ამ გზით ცდილობს მთავრობა ვითარების დარეგულირებას. – „ეს რომ მე ჩამეწერა კანონში, ჯვარზე გამაკრავენ“, - აცხადებს შაშკინი. 
„პედაგოგთა საკოორდინაციო ცენტრის“ ხელმძღვანელი დავით ფერაძე კი მიიჩნევს, რომ დიმიტრი შაშკინმა წლების წინ მანდატურის სამსახური პოლიტიკური ტერორისა და კონტროლის დასამყარებლად შემოიღო და ახლა „ქართული ოცნებაც“ მის გზას აგრძელებს. ფერაძე ამბობს, რომ საგანმანათლებლო სისტემასა და მანდატურის სამსახურში არაერთი თაღლითი და კანონდამრღვევია დასაქმებული, თუმცა ამ ცნობებზე რეაგირებას არც მოქმედი და არც ყოფილი მინისტრები არ ახდენდნენ. რესპონდენტის მტკიცებით, მანდატურის სამსახური „გამოტენილია ე.წ. „დავერბოვკებული“ ადამიანებით“, მათ შორის საგულისხმოა, მონიტორინგის სამსახურის უფროსი, რომელიც წარსულში სასჯელს იხდიდა. 
დავით ფერაძე განათლების მინისტრ მიხეილ ჩხენკელს დაუყოვნებლივ რეაგირებისა და განათლების სამინისტროს თაღლითებისგან გაწმინდისკენ მოუწოდებს, წინააღმდეგ შემთხვევაში კი მინისტრის გადადგომის მოთხოვნით აქციების გამართვას აანონსებს. ფერაძე აცხადებს, რომ მინისტრის მოადგილე ლია გიგაური ფინანსურ მაქინაციებშია ჩართული და მისი პასუხისმგებლობის საკითხი აუცილებლად უნდა დადგეს. 

რა უთხრა ილია მეორემ პატიმარი „მარშელების“ დედებს? (ალია) 

ავტ.: ლაურა აბრამია  
ლადო სადღობელაშვილის დედა, თამარ იოვაშვილი პატრიარქთან შეხვედრის დეტალებზე საუბრობს. ამბობს, რომ შეხვედრა თბილ გარემოში წარიმართა, რომლის დროსაც დაკავებული „ქართული მარშის“ წევრების დედებმა ილია მეორეს წინასწარი პატიმრობის მოხსნის თაობაზე შუამდგომლობა სთხოვეს. იოვაშვილის ცნობით, შორენა თეთრუაშვილი შეჰპირდა დაკავებულების მშობლებს, რომ შუამდგომლობაზე ხელს სინოდის წევრები კვირის ბოლომდე მოაწერენ. – „ვუთხარით, რომ დუმილი  საპატრიარქოსგან დამთრგუნველი იქნება ჩვენთვის, მოკლედ, ეს იყო მთავარი მესიჯი, რაც საპატრიარქომდე მივიტანეთ, დაველოდოთ შედეგს“, - აცხადებს იოვაშვილი და დასძენს, რომ პატრიარქმა შეხვედრისას თქვა - „მე დავიხსნი ამ ბიჭებს ციხიდანო“. 
ცოლს, ბოზობისა და ქურდობის გარდა, ყველაფერი უნდა აპატიო - შვილს კაცად გაზრდით და ციხეში გაუშვებენ - არაკაცად გაზრდით, ჩამშვებად გაზრდით, ცოლის ბოზობაზე ხელის დაფარებას ასწავლით და გადავშენდებით (ალია) 

ავტ.: თამო კეშელავა 

ანონიმური რესპონდენტი ამბობს, რომ მისი შვილი სასჯელს ოჯახური ძალადობის მუხლით იხდის, რადგან რამდენიმე თვის წინ ცოლს სხვა კაცთან წაასწრო და ორივეს სცემა. რესპონდენტი ფიქრობს, რომ საზოგადოებაში ღირებულებების პრობლემაა და ახლა რთულია იმის გარკვევა როგორ უნდა მოიქცეს ადამიანი, თუკი მეუღლეს ღალატზე წაასწრებს. 
„მთელი კვირის განმავლობაში კრიმინოგენური სიტუაცია იქნება დაძაბული და დანაშაულთა რიცხვი გაიზრდება“ (ალია) 

ავტ.: მაია იასეშვილი 

ასტროლოგი დავით ბუტიკაშვილი „ალიას“ მკითხველს კვირის ასტროლოგიურ პროგნოზს სთავაზობს. მისი თქმით, მიმდინარე კვირაში კრიმინოგენური ვითარება კვლავ დაძაბული იქნება, ხელისუფლება კი ამ დღეების განმავლობაში კრიტიკის ობიექტი ფინანსურ-ეკონომიკური პოლიტიკის გამო გახდება. 
პრაიმტაიმი

ვინ არის მარკ ბერენტი, რომელსაც შესაძლოა, 500 ათასი ჰქონდეს აღებული? / მამუკა არეშიძე: „Freedom Houseის ევროპისა და ევრაზიის პროგრამების დირექტორი მარკ ბერენტი შესაძლოა, ამაში გარეული იყოს“ (პრაიმტაიმი)

ინტერვიუ მამუკა არეშიძესთან.

სტატიის თანახმად, ექსპერტმა მამუკა არეშიძემ Freedom House-ის ანგარიშის შეფასებისას სკანდალური განცხადება გააკეთა, რომ შესაძლოა, ამ დოკუმენტზე გავლენა მოეხდინა „ნაციონალურ მოძრაობას“ და ამაში კონკრეტული ფინანსური რესურსი ყოფილიყო ჩადებული. მისი განმარტებით, მარკ ბერენტი Freedom House-ის ევროპისა და ევრაზიის პროგრამების დირექტორია და მას საკმაოდ ბევრი კავშირი აქვს საქართველოსთან, მის „უახლოეს გარემოცვას“ კი – ვანო მერაბიშვილთან. არეშიძის ინფორმაციით, სწორედ მისი საშუალებით ცდილობდა „ნაციონალური მოძრაობა“ ანგარიშზე გავლენის მოხდენას და სხვადასხვა წყაროს ცნობით, ამაში საკმაოდ დიდი თანხა – 500 ათასი დოლარი დახარჯეს.
ექსპერტი ამბობს, რომ „ნაციონალური მოძრაობა“ ამ ხერხს აქამდეც ხშირად მიმართავდა, ამიტომ, აქცენტი უნდა გაკეთდეს იმაზე, რამდენად ეფექტურია ხელისუფლების ზომები, რომ მსგავსი რამ არ მოხდეს.
„ახლა ყველაზე მნიშვნელოვანია, რომ პროამერიკულ განწყობებზე არ აისახოს რომელიღაც ორგანიზაციის ტენდენციურობა. ამას ყოველთვის რომელიმე პოლიტიკური ძალა შიდა არეულობისთვის გამოიყენებს.“ - დასძენს არეშიძე. 

ირაკლი კობახიძე „ქართულ ოცნებაში“ რეფორმებს აანონსებს (პრაიმტაიმი)

ავტ. ქეთი ხატიაშვილი

სტატიის თანახმად, „ქართული ოცნების“ მიერ გორში ჩატარებულ პარტიულ კონფერენციაზე პარლამენტის თავმჯდომარე ირაკლი კობახიძემ თქვა, რომ პარტიაში რეფორმები დაიწყებოდა. ჟურნალისტის მოსაზრებით, პარტიის ხელმძღვანელობას, ერთი მხრივ, სურს საპრეზიდენტო არჩევნების წინ და 2020 წლის საპარლამენტო არჩევნებამდე ყველა პერსპექტიულ, აქტიურ და წარმატებულ ფიგურას იმის განცდა გაუჩინოს, რომ მმართველ ძალაში მათთვის რეალური სივრცე არსებობს, მეორე მხრივ კი, ასეთი განცხადებები სიგნალია იმათთვის, ვინც გრძნობს და იცის, რომ პარტიაში მათი მოღვაწეობით უკმაყოფილოები არიან.

იურისტი ლევან ალაფიშვილი მიიჩნევს, რომ ეს პირველი შემთხვევა არ არის, როცა უმრავლესობის შიგნით გარკვეული მოძრაობები ხდება.
არასაპარლამენტო ოპოზიციაში დარწმუნებული არიან, რომ უმრავლესობა 2020 წლის არჩევნების წინ კი არ გაიყოფა, არამედ გაიშლება. გიორგი ახვლედიანის მოსაზრებით, არ არის გამორიცხული, უმრავლესობის შიგნით კიდევ ერთი პარტია შეიქმნას, მათ არჩევნებში მონაწილეობა ცალ-ცალკე მიიღონ და შემდეგ უკვე პარლამენტში კოალიცია შექმნან. 
სტატიის ბოლოს ნათქვამია, რომ უმრავლესობაში ოპოზიციის პროგნოზებს არ იზიარებენ.

რომელ პარტიებს დაეყრდნობა მარგველაშვილი (პრაიმტაიმი)

ავტ. ქეთი ხატიაშვილი

სტატიაში ნათქვამია, რომ ბარნოვის ქუჩაზე ახალგაზრდა ქალის მკვლელობაში ბრალდებულის შეწყალების გამო პრეზიდენტი მარგველაშვილის საარჩევნო რინგზე ასვლა გაუმართლებელია, თუმცა, მისი ხილვა ძირითადად იმ გაკოტრებულ პარტიებს სურთ, ვისთვისაც მარგველაშვილი გადარჩენის ერთადერთი გზაა – მას მხარს არა რაიმე ღირებულებისთვის დაუჭერენ, არამედ მხოლოდ იმიტომ, რომ თავად გადარჩნენ. 

სტატიის ავტორის შეფასებით, არასაპარლამენტო ოპოზიცია თითქმის პარალიზებულია. საპრეზიდენტო არჩევნებისთვის ის თავის დღის წესრიგს ვერ ადგენს. საპარლამენტო ოპოზიციაშიც სერიოზული კრიზისია. ჯერ მხოლოდ „ევროპულმა საქართველომ“ იცის, რომ საპრეზიდენტო არჩევნებზე საკუთარი კანდიდატურა ეყოლება. რაც შეეხება „ნაციონალურ მოძრაობას“, მათ საკუთარი კანდიდატურა არ ჰყავთ. პრეზიდენტს კი გადაწყვეტილება ჯერ არ მიუღია.
იურისტი ლევან ალაფიშვილის განმარტებით, როგორც კი საარჩე​ვნო წელი დგება, შეზღუდვები მაშინვე უნდა ამოქმედდეს, მთელი წლის განმავლობაში უნდა მოწმდებოდეს, რომ ადმინისტრაციული სახსრების გახარჯვა არ მოხდეს. ახლა კი მხოლ​ოდ პრეზიდენტის მიერ თარიღის გამოცხადების შემდეგ იწყებს შეზღუდვები ამოქმედებას, რაც არასწორია.
სტატიის თანახმად, „ახალი მემარჯვენეები“ იყვნენ პირველები, ვინც გიორგი მარგველაშვილს ღია მესიჯი გაუგზავნეს, რომ ოპოზიცია მზად არის, მის გარშემო შემოიკრიბოს. მარგველაშვილს მხარდაჭერა გამოუცხადა ნინო გოგუაძემაც „თავისუფალი დემოკრატებიდან“.

იურისტი ვალერი გელბახიანი მიიჩნევს, რომ მარგველაშვილი ერთადერთი ყველაზე მაღალრეიტინგული კანდიდატია, თუმცა, აქვე ამბობს, რომ მეორე მხრივ, ოპოზიციაში ერთმნიშვნელოვანი მიდგომა მარგველაშვილისადმი არ არის. გელბახიანი დასძენს, რომ „ნაციონალური მოძრაობა“ რომც გაურიგდეს სხვადასხვა ოპოზიციურ პარტიებს და წინასაარჩევნოდ ერთობლივად იმოქმედონ, სხვა პარტიების რეიტინგების გათვალისწინებით, მათი პერსპექტივა ნულის ტოლია. 

რატომ გააქტიურდა რუსული პროპაგანდა ლუგარის ლაბორატორიის მიმართულებით? (პრაიმტაიმი)

ავტ. მირიან ბოქოლიშვილი

სტატიის თანახმად, კრემლის პროპაგანდის მთავარი სამიზნე თბილისში მოქმედი ლუგარის სახელობის ლაბორატორია გახდა. რუსები ამ მიმართულებით განსაკუთრებით მას შემდეგ გააქტიურდნენ, რაც ჯერ დიდ ბრიტანეთში ქიმიური იარაღით მამა-შვილი სკრიპალები მოწამლეს, შემდეგ კი რუსეთის მიერ მხარდაჭერილმა ასადის რეჟიმმა სირიაში მშვიდობიანი მოსახლეობის წინააღმდეგ ასევე ქიმიური იარაღი გამოიყენა. ახლა რუსული პროპაგანდის მთელი ძალისხმევა იქითკენ არის მიმართული, რომ ორივე ეს ფაქტი დასავლეთს, კერძოდ კი, ამერიკის შეერთებულ შტატებს დაუკავშიროს და სწორედ ამ კონტექსტში ესხმიან ისინი თავს ლუგარის სამედიცინო კვლევით ცენტრს. მაგ. 12 აპრილს რუსეთის საგარეო საქმეთა სამინისტროს მაღალჩინოსანმა მარია ზახაროვამ ლუგარის ლაბორატორიის საქმიანობა დაგმო, რის შემდეგაც ქართულ მედიაში გამოჩნდა სტატიები სახელწოდებით „რამდენად სახიფათოა ლუგარის გასაიდუმლოებული ლაბორატორია?“.
სტატიაში ნათქვამია, რომ აღნიშნული პროპაგანდისტული სტატიის განთავსება შესთავაზეს „პრაიმტაიმსაც“, მათ შორის სარეკლამო მასალის სახით. 
ჟურნალისტი წერს, რომ ლუგარის ლაბორატორიის წინააღმდეგ წლების წინ გამოდიოდნენ ექსპერტი ვახტანგ მაისაია და „გლობალური კვლევის ცენტრის“ ხელმძღვანელი ნანა დევდარიანიც. 
სტატიის მიხედვით, პრორუსული გამოცემები ჯერ კიდევ 2013 წელს ტირაჟირებდნენ, რომ რუსეთში ღორის აფრიკული ჭირის გავრცელება საქართველოდან განხორციელდა; 2014 წელს ამბობდნენ, რომ ვირუსული მენინგიტი, რომლითაც რუსეთში ბავშვები დაავადდნენ, ლუგარის ლაბორატორიიდან ხელოვნურად გავრცელდა; 2015 წელს რუსეთის სახელისუფლებო არხებმა გადასცეს ცრუ ინფორმაცია იმის შესახებ, რომ თითქოს სირიაში გამოყენებული ქიმიური იარაღი ლუგარის ლაბორატორიაში დაამზადეს; 2016-2017 წლებში კი ზიკას ვირუსის და აზიური ფაროსანას გავრცელებაც ლუგარის ლაბორატორიასთან დააკავშირეს.
ლაბორატორიის გენერალური დირექტორი ამირან გამყრელიძე ამბობს, რომ რუსული მედია და, ასევე, პრორუსულად განწყობილი ქართველები დღემდე აქტიურად ტირაჟირებენ აზრს, რომ თბილისში მდებარე ამ ლაბორატორიაში საშიში, საიდუმლო და ბურუსით მოცული ამბები ხდება.

რა დარღვევები დაფიქსირდა ტყიბულის შახტში / როგორ უნდა შეიცვალოს კანონმდებლობა  (პრაიმტაიმი)

ავტ. ეკა პატარაია

სტატიაში საუბარია საქართველოში შახტებსა და მაღაროებში არსებულ მდგომარეობაზე. არასამთავრობო ორგანიზაცია „ადამიანის უფლებების სწავლებისა და მონიტორინგის ცენტრის“ მიერ ჩატარებული კვლევის თანახმად, გამოვლინდა, რომ ინფრასტრუქტურა მთლიანად მოძველებულია, მწყობრიდან გამოსულია ღუმელებიც, საჭიროა მანქანა-დანადგარების მოდერნიზაცია, სიძველის გამო არ მუშაობს ელმავლები და სამგზავრო კუპე-ვაგონები. ამასთანავე, გაირკვა, რომ დასაქმებულები ისედაც ჯანმრთელობისთვის მავნე გარემოში მუშაობენ, ვენტილაცია და თბოიზოლაციის სისტემა გაუმართავია. გარდა ამისა, დასაქმებულები არ არიან უზრუნველყოფილნი კვებით, სამუშაო ფორმით და საჭირო ინსტრუმენტებით და მათი საკუთარი ხარჯებით შეძენა უწევთ.
ორგანიზაციის სოციალური პოლიტიკის პროგრამის დირექტორი ლინა ღვინიანიძე აცხადებს, რომ მთავრობის ეკონომიკური საბჭო და ეკონომიკის სამინისტრო, ღიად თუ დახურულად, ყოველთვის ცდილობენ, შეაფერხონ ის ინიციატივები, რაც შეეხება შრომითი კანონმდებლობის ცვლილებებს. მათ არ მიაჩნიათ საჭიროდ დასაქმებულთა უფლებების დაცვა და ცდილობენ, მაქსიმალურად კარგი პირობები შე​იქმნას ბიზნესში, რომელიც მხოლოდ და მხოლოდ მოგებაზე იქნება ორიენტირებული. ღვინიანიძის თქმით, ეს მიდგომა აზიანებს მოქალაქეებს, აღარიბებს, არ აძლევს დასაქმებისა და განვითარების საშუალებას.
მისივე მოსაზრებით, მნიშვნელოვანია, მთავრობამ შეცვალოს ის პოლიტიკა, რომელიც აქვს და შექმნას ეფექტიანი მექანიზმები, რომელიც პასუხისმგებელი იქნება კანონის აღსრულებაზე.

საქართველოს პარლამენტის ადამიანის უფლებების დაცვისა და სამოქალაქო ინტეგრაციის კომიტეტის თავმჯდომარის მოადგილე რატი იონათამიშვილი ამბობს, რომ ადამიანის სოციალ​-ეკონომიკური უფლებები (მათ შორის, შრომითი) მმართველი გუნდის ერთ-ერთ უმთავრეს გამოწვევად რჩება, თუმცა, ამ მიმართულებით ქმედითი ნაბიჯები იდგმება, მაგ. პარლამენტმა საგაზაფხულო სესიაზე „შრომის უსაფრთხოების შესახებ“ კანონპროექტი მიიღო, რაც რეფორმის პირველი ტალღის დაწყებას ნიშნავს.
გამოცემა ციტირებს შრომის პირობების ინსპექტირების დეპარტამენტის ანგარიშიდან ამონარიდებს, სადაც აღნიშნულია, რომ შპს „საქნახშირის“ კუთვნილ მინდელისა და ძიძიგურის სახელობის ქვანახშირის სამთო-მომპოვებელ შახტებში დასაქმებულთა შრომის უსაფრთხოებისა და პირობების დაცვის კუთხით არსებული პრობლემები სისტემურია.
ასავალ-დასავალი

მამუკა ხაზარაძე ბიძინა ივანიშვილის წინააღმდეგ!//ბახტაძესთან დატაკებით ხაზარაძე პირადად ბიძინა ივანიშვილს ებდღვნა! („ასავალ-დასავალი“)

ავტ. ჯაბა ხუბუა 

პუბლიკაციის ავტორი წერს: „მამუკა ბახტაძის განცხადება, რომლის თანახმადაც, საქართველოს საბანკო სექტორი ქართულ ეკონომიკას ამუხრუჭებს, შესაძლოა, სერიოზული პოლიტიკური კატაკლიზმების დასაბამი გახდეს... ხაზარაძე გრძნობს და ეჭვობს, რომ ყაჩაღური საბანკო სექტორის წინააღმდეგ გალაშქრებული მამუკა ბახტაძის პირით, შესაძლოა თვით ბიძინა ივანიშვილი ლაპარაკობდეს... ივანიშვილის განრისხებას საზღვარი არ ჰქონია, როცა შეიტყო, რომ ანაკლიაში პორტის ასაშენებლად საჭირო ინფრასტრუქტურული პროექტების განხორციელებას ხაზარაძე და კვირიკაშვილი ბიუჯეტის ფულით აპირებენ... დღეს სააკაშვილი გამოდის, ხაზარაძეს ლანძღავს და მას „ივანიშვილთან შეკრულს“ უწოდებს, არადა, სააკაშვილმა 2010 წელს მამუკა ხაზარაძე ბრწყინვალების საპრეზიდენტო ორდენით დააჯილდოვა... ხაზარაძემ მშვენივრად უწყის, ვინ არის მამუკა ბახტაძე, დიახ, ყაჩაღ-ბანკირმა იცის, რომ საქართველოს ახალგაზრდა ფინანსთა მინისტრი ბიძინა ივანიშვილის ოჯახის ახლობელი და პირადად ყოფილი პრემიერ-მინისტრის ნდობით აღჭურვილი პირია, რომელსაც პრემიერ-მინისტრობას უწინასწარმეტყველებენ... ბახტაძის გაპრემირებაზე ჯერ კიდევ მაშინ მიდიოდა საუბარი, როცა მთავრობის ხელმძღვანელის პოსტიდან ირაკლი ღარიბაშვილი წავიდა... კვირიკაშვილს წყალი აქვს შემდგარი, ამას ბავშვიც კი ხვდება და მის შესაძლო შემცვლელად შს მინისტრ გიორგი გახარიასთან ერთად სწორედ ფინანსთა მინისტრი მამუკა ბახტაძე მოიაზრება... ჰოდა, ამიტომაც ამხედრდა მის წინააღმდეგ კვირიკაშვილის ძმაკაცი ხაზარაძე... ხაზარაძე ბიძინა ივანიშვილზე დაბოღმილია, რადგან ბიძინა ივანიშვილმა  მამუკა ხაზარაძესა და მის ძმაკაც კვირიკაშვილს საშუალება არ მისცა ანაკლიაში ღრმაწყლოვანი პორტის მშენებლობა სახელმწიფო ბიუჯეტიდან დაეფინანსებინათ... დღეს სააკაშვილის მხრიდან ხაზარაძის გინებას არავინ „ჭამს“ და ყველა საღად მოაზროვნე ადამიანი მიხვდება, რომ ეს უნიჭოდ გათამაშებული სპექტაკლია, რომელიც ხაზარაძის გადარჩენას ემსახურება... ბახტაძემ კი კარგ სიტყვას კარგი საქმეც უნდა მოაყოლოს და თავგასული ბანკირების პარპაშს წერტილი დაუსვას“. 

ვაჭრობა საქართველოს სახელით!//ნუ გადავაქცევთ საქართველოს კონსტიტუციას ხაზარაძე-კვირიკაშვილის ბლოკნოტად!//რა ცვლილებები გააპარეს კვირიკაშვილმა და ხაზარაძემ კონსტიტუციაში? („ასავალ-დასავალი“)

ავტ. დიტო ჩუბინიძე 

„ხაზარ-ბანკირთან“ გამოჩენილი პრინციპულობა გახარიას დაუფასდა და ეკონომიკის მინისტრობიდან შინაგან საქმეთა მინისტრობამდე ამაღლდა, მაგრამ ფაქტია, რომ უდავოდ ნიჭიერი ეკონომისტი ქვეყნის მმართველ ეკონომიკურ გუნდს ჩამოშორდა... ხაზარაძის ძველმა ძმაკაცმა კვირიკაშვილმა გახარიას უთხრა - მამუკა რასაც გეუბნება, გაუკეთეო... საბოლოოდ ყველაფერი იმით დამთავრდა, რომ გახარიამ პრინციპულად განაცხადა - მაშინ მე წავალო... ეკონომიკური ბლოკის ერთადერთი მინისტრი, ვისთანაც მამუკა ხაზარაძემ უკლებლივ ყველა კაპრიზის დაკმაყოფილების უფლება მოიპოვა, გიორგი კვირიკაშვილი იყო. სწორედ კვირიკაშვილის ეკონომიკის მინისტრობისას გაამარჯვებინეს მამუკა ხაზარაძეს ანაკლიის ღრმაწყლოვანი პორტის მშენებლობის ტენდერში და სწორედ კვირიკაშვილის პრემიერობის დროს შეიტანეს საქართველოს კონსტიტუციაში ცვლლება... 2017 წლის 13 ოქტომბერს კონსტიტუციის მე-7 მუხლის მე-5 პუნქტში ასეთი რამ შეაპარეს - „ორგანული კანონით ანაკლიაში იქმნება განსაკუთრებული ზონა, სადაც ვრცელდება სპეციალური სამართლებრივი რეჟიმი“... ეს კი იურიდიულად და პოლიტიკურად ნიშნავს იმას, რომ თითქოს სახელმწიფო დაინტერესებულია ანაკლიის ღრმაწყლოვანი პორტის აშენებით და ტენდერში გამარჯვებული მამუკა ხაზარაძის უკან, რომელმაც პორტის ასაშენებლად ინვესტიცია ვერ იშვა, თითქოსდა ქართული სახელმწიფო დგას, როგორც მშენებლობის გარანტი... როგორც სააკაშვილმა გაიხადა საქართველოს კონსტიტუცია უბის წიგნაკად, ისეა კვირიკაშვილისა და მისი ფავორიტი - მამუკა ხაზარაძის საქმეც.“

კახა კუკავა: გიგა ბოკერიას 2020 წელს პრემიერ-მინისტრობისათვის ამზადებენ! („ასავალ-დასავალი“)

ავტ. ნატო ფოცხიშვილი 

კახა კუკავა: „ -  როგორ შეიძლება სააკაშვილი მოგენატროს, მაგრამ იმ რეჟიმის დროსაც კი თბილისის ქუჩებში შავკანიანი ქართველ ბავშვებს არ სცემდნენ... რაც არ უნდა პარადოქსული იყოს, ბესელიას, სესიაშვილს, ფოფხაძეს, გეგიძეს და სხვებს ზარდიაშვილი, კობახიძე და ჩუგოშვილი თავზე მოასხდნენ... ბიძინა ივანიშვილი ორი ნიშნით არჩევს ადამიანებს, პოლიტიკური მორჩილებით და ბიზნესპარტნიორობით...  რატომ აშუქებს ტელეკომოანია „იმედი“ მარტო უგულავა-ბოკერიას და არცერთი სხვა პარტიის აზრი არ აინტერესებს? რა თქმა უნდა, იმიტომ, რომ ბიძინა ივანიშვილის პირდაპირი პარტნიორები არიან! ან იქნებ ფიქრობ, რომ კახა ოქრიაშვილი ნაციონალურ მოძრაობას უხდიდა ქრთამს და ბიძინა ივანიშვილს არ გადაუხდის?... მისი [კვირიკაშვილის] მთავარი დანაშაული კორუფციაა! მართლია თქვა, თანამდებობიდან წასვლას არ ვაპირებო, მაგრამ მის წასვლაზეც და დარჩენაზეც გადაწყვეტილებას ბიძინა ივანიშვილი იღებს... დასავლეთის მოთხოვნაა, რომ მომავალში მთავრობაში ოპოზიციის ლიდერი მოვიდეს. გიგა ბოკერია კი საამისოდ ზედგამოჭრილი კანდიდატურაა.“

დიმიტრი ლორთქიფანიძე: ოკეანის გაღმა უკვე დაწერილია სცენარი, რომ ქართულმა ოცნებამ ხელისუფლება ბოკერიას გუნდს უნდა გადააბაროს!  („ასავალ-დასავალი“)

ავტ. ჯაბა ხუბუა 

დიმიტრი ლორთქიფანიძე: „ - ქართული ოცნება არის ჰიბრიდული ხელისუფლება... ქართულ ოცნებაში სოროსისტულ ძალას წარმოადგენენ  პარლამენტის თავმჯდომარე ირაკლი კობახიძე, მისი პირველი მოადგილე თამარ ჩუგოშვილი... როგორ ფიქრობთ, შემთხვევითი იყო ის ფაქტი, რომ ბიძინა ივანიშვილმა პოლიტიკაში შემოსვლისთანავე რესპუბლიკელები დაიყენა გვერდით და ხელისუფლებაში მოსვლის შემდეგ თითქმის ყველა მნიშვნელოვანი სახელმწიფო პოსტი მათ ჩააბარა?... ივანიშვილის მიერ მთელი ფსონი რესპუბლიკურ პარტიაზე იქნა დადებული, თუმცა ყველაფერი კეთდებოდა იმისთვის, რომ საზოგადოებისათვის მოეჩვენებინათ, თითქოს ბატონი ივანიშვილი რესპუბლიკელებისაგან დისტანცირებული იყო და პიროვნულადაც ვერ იტანდა მათ... გედი ფოფხაძის დემარშს საერთო კონტექსტიდან მაინც გამოვყოფდი... გედი ფოფხაძე ქართულ ოცნებაში არავითარ შემთხვევაში არ უნდა დაბრუნდეს. მაქვს ინფორმაცია, რომ არც აპირებს დაბრუნებას... ბატონ გედის საპარლამენტო უმრავლესობაში ბატონი ზაზა პაპუაშვილის, ბატონი დავით ჭიჭინაძის, ბატონი ბექა ნაცვლიშვილის სახით მორალური მხარდამჭერებიც გამოუჩნდნენ, რამაც თითქოს უმრავლესობის დაშლის საფრთხე გამოკვეთა, თუმცა კატეგორიულად გამოვრიცხავ, რომ ეს სპონტანური პროცესია... ნურავინ ეცდება დაგვიმტკიცოს, თითქოს ქართულ ოცნებაში მოიძებნებიან ისეთი პირები, რომლებიც ივანიშვილის ნების წინააღმდეგ წავლენ... ივანიშვილმა მშვენივრად იცის, რომ პარლამენტის თავმჯდომარის პერსონის მიმართ საზოგადოებაში ძალიან ბევრი ნეგატივი დაგრივდა, რის გამოც მას, დიდი  ალბათობით, უკვე მიღებული აქვს გადაწყვეტილება ირკალი კობახიძის პოსტიდან გაშვების შესახებ... არ გამოვრიცხავ, რომ ქართული ოცნების საპრეზიდენტო კანდიდატი ბიძინა ივანიშვილი იყოს... ქართულმა ოცნებამ ხელისუფლებაში საკუთარი მისია უკვე ამოწურა და ახლა იმ სტადიაშია, როცა ძალაუფლების მშვიდობიანი გადაბარებისთვის უნდა მოემზადოს“.

ანზორ დანელია: ბატონო ლაშა, თქვენმა წერილმა სრულიად საქართველოს სულზე მოგვისწრო! („ასავალ-დასავალი“)

ავტ. ნატო ფოცხიშვილი 

82 წლის ანზორ დანელია, რომელმაც აფხაზეთში 2 შვილი დაკარგა, აცხადებს, რომ გაზეთის რედაქტორის, ლაშა ნადარეიშვილის მიმართვა გიორგი კვირიკაშვილისადმი [გამოქვეყნდა მიმდინარე წლის 9 აპრილს] „სიმართლის სიმართლეა“. დანელია გიორგი კვირიკაშვილსა და ბიძინა ივანიშვილს მიმართავს: „ - როგორ ვიფიქრებდი, თუ ამ წერილის წაკითხვის შემდეგ კვირიკაშვილი თავს გარეთ გამოყოფდა, მაგრამ იმდენად ურცხვია, რომ ეკლესიაში სანთლით ხელში პოზიორობდა... ჯერ ის გვიპასუხოს, რისთვის ზის 7 ახალგაზრდა ვაჟკაცი ციხეში... მოქალაქეთა უბეში გაზრდილო, სოროსის ლეკვებზე უკეთესი ნუ გგონია თავი. ლაშა ანდარეიშვილმა ამ წერილით თავი მოგჭრა, აწი გინდა ყოფილხარ და გინდა არა პრემიერი, თავი მაინც არსად გამოგეყოფა... პრემიერს რომ სიტყვა დაესველებინა, ამ ახალგაზრდებს ციხეში არ გაუშვებდნენ... ვაი, უბედურ საქართველოს თქვენ ხელში... არ დაგიმალავთ, ბიძინა ივანიშვილზეც მაკლია გულს - ერთხელ მაინც მოიკითხეთ, რას შვრებიან ის ადამიანები, ვისაც ხელისუფლება დაუტოვეთ! რა უნდოდა ნანუაშვილს უფლებადამცველად ან ვის უფლებებს იცავს ნინო ლომჯარია? სოროსელი ჩუგოშვილისა და კობახიძის „ნალევო-ნაპრავოზე“ უნდა იყოს აწყობილი საკანონმდებლო ორგანოს მუშაობა? ვის დაჰკარგვია ნინია კაკაბაძე, პარლამენტი კოჭს რომ უგორებს? ბატონო ბიძინა, სად ხართ? ნუთუ, ვერ ხედავთ რას უშვრებიან ქვეყანას გაქოცებული ნაცები?“

პრემიერ-ფარისეველი!//კვირიკაშვილი სააღდგომოდ ტაძარში უნამუსოდ შეძვრა! („ასავალ-დასავალი“)

ავტ. გიორგი გიგაური 

„ქრისტეს ბრწყინვალე აღდგომაზე ნიანგის ცრემლებს აღვარღვარებს ტიპი, რომლის მმართველობისას ქრისტეს გინებამ და ქილიკმა ქვეყანაში მანამდე არსებული ყველა რეკორდი მოხსნა და ვისაც პოლიტპატიმრებად ჰყავს ციხეში ქრისტეს ქომაგობისათვის რუსთავი-2-თან დაკავებული ქართული მარშის 7 ვაჟკაცი. დიახ, ეს  ის უნამუსო კვირიკაშვილია, რომლის ქოცნებამაც ჯერ პატრიარქისა და ეკლესიის მაგინებელი ლგბტ აქტივისტი ნინო ლომჯარია დანიშნა საქართველოს სახალხო დამცველად, შემდეგ კი, სულ ახლახანს, ლომჯარიაზე არანაკლები ალქაჯი სატანისტი და ლესბოპროპაგანდისტი ნინია კაკაბაძე აირჩია 55-მილიონიანი ბიუჯეტის საზოგადოებრივი მაუწყებლის მმართველ ბორდში“, - წერს პუბლიკაციის ავტორი.

ბიძინა ივანიშვილისა და ჟანი სიხარულიძის გასაუბრება//ვით კალიგულამ აკურთხა სენატში ცხენი თავისი, გთხოვ, პრემიერის „კრესლოში“ ჩემი ნიანგი ჩამისვი! („ასავალ-დასავალი“)

ავტ. ჟანი სიხარულიძე 

გალექსილ დიალოგში გაკრიტიკებულია ქართული ოცნების მოღვაწეობა, პრემიერ-მინისტრის საქმიანობა, მამუკა ხაზარაძე და ზოგადად, საბანკო ბიზნესი საქართველოში, არასამთავრობო ორგანიზაციების ძალისხმევა. ავტორი მინისტრთა კაბინეტის წევრებს: გახარიასა და ბახტაძეს ბრძოლისაკენ მოუწოდებს „ბოროტების წინააღმდეგ საბრძოლველად“.  

ლუგარის სახელობის ლაბორატორიის მახლობლად ბავშვები ანომალიებით იბადებიან, მოსახლეობა შველას ითხოვს! („ასავალ-დასავალი“)

ავტ. ზაზა დავითაია 

ლუგარის ლაბორატორიის მიმდებარედ მცხოვრებნი აცხადებენ, რომ უკანასკნელ პერიოდში დასახლებაში არნახული ტემპით მატულობს ონკოლოგიური დაავადებები და თანდაყოლილი პათოლოგიები. ერთ-ერთი ადგილობრივი, ვალერი ოზმანოვი აცხადებს, რომ ლაბორატორიის მშენებლობის დაწყების წინ მიმდებარედ მცხოვრებლებს 30 000-დოლარიან კომპენსაციას დაპირდნენ აშშ-ის სახელით, მაგრამ მოატყუეს. ოზმანოვი ეჭვობს, რომ კომპენსაცია მართლაც არსებობდა, მაგრამ საქართველოს ხელისუფლებამ ის ადგილობრივებს დაუმალა. ლაბორატორიიდან გამუდმებით მოედინება მყრალი სუნი და ფერადი გამონაბოლქვი. ოზმანოვი ხელისუფლება რადიაქტიური ექსპერტიზის ჩატარებას სთხოვს. მოქალაქე ეთერ გოგიტიძე კი პრემიერს მიმართავს გამოიყოს კომისია და შესწავლილი იქნას საკითხი.

ჯეფრი სილვერმანი: ლუგარის ლაბორატორიასთან არსებული დასახლება და ბაღ-ბოსტნები ნაცისტი იოზეფ მენგელეს მიერ ოსვენციმში გაშენებულ ბანაკებს მაგონებს! („ასავალ-დასავალი“)

ავტ. ქეთევან ხამიცაშვილი 

ჯეფრი სილვერმანი ლუგარის ლაბორატორიის მახლობლად მცხოვრებლებს აფრთხილებს და აცხადებს, რომ ლაბორატორია აშშ საზღვაო ფლოტს ექვემდებარება, მასში კი ბიოლოგიური იარაღის პროგრამაზე მუშაობენ. ლაბორატორიის ბაზაზე ჯერ კიდევ საბჭოთა პერიოდიდან ინახებოდა საშიში ნივთიერებები. ლაბორატორიის აშენებით დაინტერესებული იყო დიკ ჩეინი. რამდენიმე წლის წინ გავრცელებული ფრინველისა და ღორის ვირუსები სწორედ ექსპერიმენტების პირველი შედეგები იყო. სილვერმანი საეჭვოდ მიიჩნევს ამერიკის მთავრობის მიერ საქართველოსათვის გადმოცემულ ვაქცინებს და მათ ექსპერიმენტულებს უწოდებს. სილვერმანის თქმით, დაფიქსირდა ლაბორატორიის თანამშრომლების დაინფიცირებისა და გარდაცვალების შემთხვევები. დაავადებულებს ე.წ. არამიანცის საავადმყოფოში მკურნალობდნენ, სადაც მედპერსონალი მკაცრად იყო გაფრთხილებული უსაფრხთოების სამსახურის თანამშრომლებისაგან, რომ ინფორმაცია საიდუმლოდ შეენახათ. ჟურნალისტი ფიქრობს, რომ აშშ საქართველოს ამ ლაბორატორიაში შექმნილი ბიოლოგიური იარაღით აპირებს ბრძოლის გაგრძელებას სირიაში. ეს კი საერთაშორისო კონვენციების დარღვევაა. მსგავსი ლაბორატორიები არსებობს ქუთაისსა და ქობულეთშიც, რაც კანონდარღვევაა. საქართველოს ხელისუფლება საკითხზე დუმილს ამჯობინებს.

დემურ გიორხელიძე: საქართველოს ეკონომიკის შემაფერხებელი ყველაზე მახინჯი ფაქტორი სწორედ დღევანდელი საბანკო სისტემაა! („ასავალ-დასავალი“)

ავტ. დიტო ჩუბინიძე 

დემურ გიორხელიძე: „ - ფინანსთა მინისტრის განცხადება აბსოლუტურად სწორია, თუმცა დაგვიანებული... საგადასახადო კოდექსში უნდა გაუქმდეს და მოისპოს ყველა ის შეღავათი, რომლის საშუალებითაც ბანკები მონსტრებად გადაიქცნენ... საქართველოში ჩვენ მივიღეთ საბანკო სექტორი, რომელიც წლიდან წლამდე მსოფლიოში ყველაზე დიდ და არანორმალურ მოგებას ნახულობს, სამაგიეროდ, ქართული ეკონომიკა სულს ღაფავს და უმუშევრობამ ყველაფერი წალეკა... რასაც მამუკა ხაზარაძე ლაპარაკობს, ბლეფია... სააკაშვილმა იმ 4 მილაირდი დოლარით, რომელიც 2008 წლის აგვისტოს ომის დროს გამოგვიყვეს, საბანკო სექტორი გადაარჩინა, თორემ ბანკების პრივილეგირებულ მდგომარეობაში ჩაყენება უფრო ადრე დაიწყო... თუ დღევანდელ ხელისუფლებას საქართველოს ეკონომიკის გაჯანსაღება სურს, ბანკები აუცილებლად უნდა ჩააყენოს ისეთ მდგომარეობაში, სადაც ისინი ყოველგვარი პრივილეგიებისა და გადასახადების შეღავათების გარეშე ცივილიზებულად გააგრძელებენ მუშაობს.“

გიორგი მუხიგულაშვილი: ეს პირდაპირ კორუფციაზე მიანიშნებს და საჭიროების შემთხვევაში გამოძიებას ამ საბუთს წარვუდგენ! („ასავალ-დასავალი“)

ავტ. ზაზა დავითაია 

სამოქალაქო აქტივისტი გიორგი  მუხიგულაშვილი აცხადებს, რომ სამედიცინო რეგულირების სააგენტო, რომელსაც გია თვალავაძე ხელმძღვანელობს, ხშირად აძლევს ნებართვას იმ სამედიცინო ობიექტებს, რომლებიც შესაბამის პირობებს ვერ აკმაყოფილებენ. ნებართვების დოკუმენტებს ხანდახან თავად სააგენტოს ჩინოვნიკები ავსებენ საავადმყოფოების მეპატრონეების ნაცვლად. ეს კი კორუფციის წყაროა. თვალავაძის უწყება ნებართვის გამცემიც თვითონ არის და შემმოწმებელიც. მუხიგულაშვილის თქმით, დარღვევებით მუშაობენ ისეთი კლინიკები, როგორებიცაა: ინგოროყვას კლინიკა, ენდოსკოპიური ქირურგიის ცენტრი, ონკოლოგიურ ცენტრი. მუხიგულაშვილი მიიჩნევს, რომ სამედიცინო სფეროში განუკითხაობაა.

ღია წერილი საქართველოს ჯანდაცვის მონსტრის მოადგილეს ზაზა სოფრომაძეს! („ასავალ-დასავალი“)

ავტ. დიტო ჩუბინიძე 

„ასავალ-დასავალი“ აქვეყნებს ზაზა სოფრომაძის სახელზე მომზადებული ღია წერილის მესამე ნაწილს, სადაც გრძელდება სამედიცინო სფეროში არსებული პრობლემების მიმოხილვა. როგორც პუბლიკაციის ავტორი წერს, ზაზა სოფრომაძემ და მარი წერეთელმა წინა პუბლიკაციებისთვის მას ჟურნალისტთა ქარტიაში უჩივლეს. მიუხედავად ამისა, დიტო ჩუბინიძე აცხადებს, რომ კვლავაც გააგრძელებს პუბლიკაციების მომზადებას სამედიცინო სფეროს შესახებ. ავტორი აცხადებს, რომ ზაზა სოფრომაძე შევარდნაძის გუნდის წევრი იყო, ხოლო 2006 წელს, როდესაც სოფრომაძე საპენსიო ფონდს ხელმძღავნელობდა, მას გამოძიება 570 000 ლარის გაფლანგავს ედავებოდა, რისთვისაც დააკავეს კიდეც. ავტორის აზრით, საპენსიო ფონდი კორუფციისა და თაღლითების ბუნაგად იქცა. ამჟამად კი სოციალური მომსახურების სააგენტო, რომელსაც სოფრომაძე კურირებს, პაციენტებს საეჭვო შერჩევის პრინციპით აფინანსებს და ანაწილებს.

გიორგი ონიანი: ამაყი ვარ, რომ ციხეში მართლმადიდებლობის დაცვისა და უფლის შეურაცხყოფის გაპროტესტების გამო ვზივარ! („ასავალ-დასავალი“)

ავტ. ჯაბა ხუბუა 

„ასავალ-დასავალი“ აქვეყნებს ინტერვიუებს „ქრისტიანობის დაცვისათვის დაპატიმრებულ“ ლადო სადღობელაშვილთან,  მიხეილ (ბახა-ბახა) ამისულაშვილთან და გიორგი ონიანთან. ლადო სადღობელაშვილი აცხადებს, რომ მათ მიმართ პოლიტიკური დევნა ხორციელდება, ხელისუფლება ქართული მარშის ნეიტრალიზებას მათი დაშინებით ცდილობს. მიხეილ ამისულაშვილი ამბობს, რომ ვერაფრით წარმოიდგენდა, რომ სააკაშვილის რეჟიმზე გამარჯვების 6 წლს შემდეგ ქართული ოცნება მას გვარამიასა და გაბუნიას გამო ჩასვამდა ციხეში. ამისულაშვილი ბიძინა ივანიშვილს მიმართავს: „ - ბატონო ბიძინა, თქვენ მე კარგად მიცნობთ. დიახ, მე ის ბახა-ბახა ვარ, რომელიც გორში თქვენზე დაგეშილ ნაცზონდერებს პირველი ვეკვეთე... ჩემს თავზე არაფერს გთხოვთ, მაგრამ თქვენი შვილების ტოლა ბიჭების გამო კი მინდა გკითხოთ - რატომ ტანჯავს მათ თქვენი მოყვანილი ხელისუფლება?“ გიორგი ონიანი კი ამაყობს, რომ ციხეში მართლმადიდებლობის დაცვისათვის მოხვდა.

გადატრიალება ჟვანიას მკვლელობის საქმეში! („ასავალ-დასავალი“)

ავტ. ქეთევან ხამიცაშვილი 

პუბლიკაციის ავტორი მოუწოდებს პროკურატურას ყურადღება გაამახვილოს ექსპერტ ომარ ხარძეიშვილის დასკვნაზე, რომლის მიხედვითაც ზურაბ ჟვანიას თავსა და ტუჩზე აღენიშნებოდა სისხლჩაქცევები, რაც შეიძლება ბლაგვი საგნის ჩარტყმას გამოეწვია. ავტორის აზრით, სწორედ ეს მომენტი იქნება გადამწყვეტი ჟვანიას საქმის გამოძიებაში.

 რეზონანსი
ფოფხაძემ წასვლა გადაიფიქრა, პრემიერმა და პარლამენტის თავმჯდომარემ იკამათეს (რეზონანსი)
ავტ. ეკატერინე ბასილაია

 გამოცემა  უმრავლესობაში არსებულ დაპირისპირებაზე წერს და მკითხველს ვახტანგ ძაბირაძის კომენტარს სთავაზობს. პოლიტოლოგის აზრით,  შიდა ბრძოლები აუცილებლად გაგრძელდება, თუმცა მოცემულ ეტაპზე  სიტუაცია დარეგულირდა, რადგან არც ერთი მხარე არაა მზად რადიკალური ნაბიჯების გადადგმისთვის.
„ვთვლი, რომ საპრეზიდენტო კანდიდატის შერჩევა მნიშვნელოვანი იქნება. შეირჩევა ნეიტრალური კანდიდატი, რომელიც არც ერთი ჯგუფის წევრი არ იქნება, თუ რომელიმე გუნდის პროტეჟე გავა - ეს იქნება მნიშვნელოვანი. თუ ნეიტრალური შეირჩევა, რასაც არ გამოვრიცხავ, მაშინ ეს სტაბილურობა კიდევ ერთხანს გაგრძელდება. თუ კანდიდატი რომელიმე გუნდის წარდგინებით გავიდა, მაშინ არ გამოვრიცხავ, რომ საპრეზიდენტო არჩევნების შემდეგ დაიწყოს გადაჯგუფება და კიდევ ახალი განხეთქილება გამოვა საზოგადოების სამსჯავროზე," - ამბობს ძაბირაძე.

ანჯაფარიძე: ივანიშვილი "ოცნების" შიდა დაპირისპირებაში არ უნდა ჩაერიოს (რეზონანსი)
ავტ. თიკო ოსმანოვა

სირიაში მიმდინარე პროცესებსა და "ქართულ ოცნებაში" არსებულ დაპირისპირებაზე  „რეზონანსი“ ზაალ ანჯაფარიძეს  ესაუბრება. ზაალ  ანჯაფარიძის აზრით,  სირიაზე ამერიკის შეერთებული შტატების მიერ მიყენებულმა დარტყმებმა საკუთარი როლი შეასრულა და სავარაუდოდ, ყველაფერი სირიის ქიმიური იარაღის წარმოების პოტენციალის განადგურებით დასრულდება.  ამასთანავე, ეს იქნება ერთგვარი მესიჯი ბაშარ ასადისა და რუსეთისთვის, რომ გადახედონ საკუთარ პოლიტიკას, რუსეთმა შეწყვიტოს ბაშარ ასადის მხარდაჭერა და თანდათანობით გავიდეს ახლო აღმოსავლეთიდან. 

 რაც შეეხება „ქართულ ოცნებაში“ მიმდინარე პროცესებს, ანჯაფარიძე თვლის, რ ომ ყველაფერი იმაზეა დამოკიდებული ვის რა აქვს დასაკარგი. პოლიტოლოგი მოკლე ან საშუალო ვადიან პერსპექტივაში „ქართული ოცნების“ დაშლას არ ელის, თუმცა არ გამორიცხავს, იმ შემთხვევაში თუ არ დალაგდა პარტიაში სიტუაცია, რამდენიმე დეპუტატმა დატოვოს უმრავლესობა და შესაძლოა „ოცნებაც“.  

პოლიტოლოგი თვლის, რომ დაპირისპირებაში ბიძინა ივანიშვილი არ უნდა ჩაერიოს.

„ჩემი აზრით, ივანიშვილი არ უნდა ჩაერიოს, იმიტომ, რომ ეს იქნებოდა კიდევ ერთი დადასტურება იმისა, რომ იგი არაფორმალურ მმართველობას ახორციელებს. მას შემდეგ, რაც ის ოფიციალურად პოლიტიკიდან და პარტიული საქმიანობიდან განზე გადგა, მისი მხრიდან ხილული ჩარევა და პარტიის კონფერენციაზე მისვლა სწორი არ იქნებოდა და შინ თუ გარეთ აღქმული იქნება, როგორც არაფორმალური მმართველობის გაგრძელება. ეს ივანიშვილის ინტერესში არ უნდა შედიოდეს, განსაკუთრებით - "ფრიდომ ჰაუსის" ბოლო ანგარიშის ფონზე, სადაც მის პერსონას საკმაოდ დიდი ადგილი დაეთმო.“- ამბობს ანჯაფარიძე. მისი შეფასებით, გიორგი მარგველაშვილი ახლოს არის საპრეზიდენტო არჩევნებში კენჭისყრის გადაწყვეტილებასთან.

საპრეზიდენტო არჩევნების "გენერალურ რეპეტიციამდე" ორი კვირა დარჩა (რეზონანსი)
ავტ. თიკო ოსმანოვა

გამოცემა 28 აპრილს ვანისა და ხონის N54 საარჩევნო ოლქში საქართველოს პარლამენტის შუალედური არჩევნებზე წერს და მკითხველს პოლიტოლოგების ვარაუდებს სთავაზობს.

28 აპრილის შუალედურ არჩევნებში სულ 9 კანდიდატი მონაწილეობს: გივი ჭიჭინაძე "ქართული ოცნებიდან", გიგი უგულავა "ევროპული საქართველოდან", გერმანე ხურციძე "პატრიოტთა ალიანსიდან", გიორგი ლილუაშვილი პარტია "საქართველოდან", ზურაბ ქართველიშვილი "ტრადიციონალისტებიდან", გია ხალიჩავა "ქრისტიან-დემოკრატიული მოძრაობიდან", მამუკა ტუსკაძე "ახალი ქრისტიან-დემოკრატებიდან", შოთა მაქაცარია "თავისუფალი საქართველოდან" და დამოუკიდებელი კანდიდატი ვასილ კოპალიანი.

გამოცემასთან საუბარში პოლიტოლოგი სოსო ცინცაძე მიიჩნევს, რომ ოპოზიციას არ აქვს ძალა, მმართველ გუნდს კონკურენცია გაუწიოს. მისივე თქმით, ამ არჩევნებშიც "ოცნების" ადმინისტრაციული რესურსი გაიმარჯვებს. ცინცაძე ამბობს, რომ ეს იქნება ერთი ჩვეულებრივი რეგიონის არჩევნები, რომელიც საპრეზიდენტო არჩევნებთან დაკავშირებით რაიმე სურათს ვერ შექმნის.  "არანაირი "რეპეტიცია" არ იქნება. ოპოზიციას არ ჰყავს ისეთი კანდიდატი, რომ დაუპირისპირდეს ადმინისტრაციულ რესურსს. ოპოზიცია ვერ გაიმარჯვებს რეგიონში, ეს გამორიცხულია. ასე რომ, ამ არჩევნებს არანაირი მნიშვნელობა არ ენიჭება.- აცხადებს ცინცაძე.

პოლიტოლოგ გია ხუხაშვილის აზრით კი, შუალედური არჩევნები იქნება საპრეზიდენტო არჩევნების ერთგვარი ტესტი, თუმცა პირდაპირი დასკვნების გაკეთება მაინც გაჭირდება.

"ნაციონალური მასშტაბით ამით რეიტინგის ტესტირება ვერ მოხდება. თუმცა, გამომდინარე იქიდან, რომ ალტერნატიული პოლიტიკური ცენტრები არ ჩანს, საზოგადოებას უწევს არჩევანის გაკეთება ცუდსა და უარესს შორის. ამიტომ ვფიქრობ, "ოცნების" კანდიდატი გაიმარჯვებს", - აღნიშნავს ხუხაშვილი.

საქართველოს, უკრაინისა და მოლდავეთის ერთობლივი განაცხადი ევროკავშირის წევრობაზე (რეზონანსი)
ავტ. ნინო ქეთელაური

 „რეზონანსი“ მოლდავეთის პრემიერ-მინისტრის პაველ ფილიპის ინიციატივაზე წერს, რომლის მიხედვითაც საქართველომ, უკრაინამ და მოლდავეთმა ევროკავშირში გაწევრიანებაზე ერთობლივი განაცხადი გააკეთონ. მისი თქმით, კიშინიოვს, თბილისსა და კიევს ერთობლივი ძალებით შეუძლიათ, დაარწმუნონ ევროპა საკუთარი განზრახვების სერიოზულობაში.

საქართველოს საგარეო საქმეთა ყოფილი მინისტრის, ირაკლი მენაღარიშვილის შეფასებით, იქიდან გამომდინარე, რომ ამ სამ ქვეყანას ევროკაშირის წევრობაზე ერთნაირი მზაობა არ აქვს, მოლდავეთის შეთავაზება კარგად შესწავლასა და გაანალიზებას მოითხოვს. თუმცა, არ გამორიცხავს, რომ სამი ქვეყნის ერთობლივი განაცხადი საქართველოსთვის საკმაოდ ნაყოფიერი აღმოჩნდეს.

"ამას კარგად გათვლა და გაანალიზება სჭირდება. მხოლოდ ამის შემდეგ შეიძლება ვიმსჯელოთ, ეს სწორი ნაბიჯი იქნება თუ არა. არ არის გამორიცხული, რომ ასეთი მიდგომა ჩვენთვის საკმაოდ ნაყოფიერი აღმოჩნდეს", - ამბობს ირაკლი მენაღარიშვილი.

პოლიტოლოგი ნიკა ჩიტაძე აღნიშნავს, რომ ეს სამი ქვეყანა, გარდა ერთობლივი მისწრაფებებისა, სუამ-ის წევრიცაა, ამიტომ ამ ორგანიზაციის გააქტიურება ევროკავშირთან თანამშრომლობის ფორმატზე მუშაობასაც წაადგება.  "ამიტომ, პირველ რიგში, აუცილებელია აღნიშნული ორგანიზაციის რეაბილიტაცია, რადგან ოთხივე წევრ ქვეყანას საერთო პრობლემები გააჩნია. მისი რეაბილიტაციის პირობებში კი შესაძლებელია იგივე ევროკავშირთან თანამშრომლობის ფორმატის შემუშავება, ევროკავშირის კანონმდებლობის ჰარმონიზაცია და ქვეყნებს შორის გამოცდილების გაზიარება. თუ აზერბაიჯანის შემთხვევაში არა, ამ სამ ქვეყანას მაინც გამოადგება ერთმანეთის გამოცდილება", - ამბობს პოლიტოლოგი.

მოსკოვში ანტიამერიკული სანქციები მოიფიქრეს, რომლებიც აშშ-ზე მეტად რუსეთს დააზარალებს (რეზონანსი)
ავტ. ნინო ქეთელაური

რუსეთის დუმაში აშშ-ის სანქციების საპასუხო ზომებზე მსჯელობენ. საუბარია კანონპროექტზე, რომლის მიხედვითაც აშშ-დან სოფლის მეურნეობის პროდუქტების, მედიკამენტების, სიგარეტისა და ალკოჰოლის იმპორტი აიკრძალება, ხოლო ამერიკულ კომპანიებთან თანამშროლობა შეიზღუდება ან შეწყდება.

პოლიტოლოგი სოსო ცინცაძე აღნიშულ კანონპროექტს "რუსულ მახვილს" უწოდებს, რადგან, მისი შეფასებით, იგივე ავიამშენელობის საკითხში თანამშრომლობის გაწყვეტა რუსეთს უფრო მეტად დააზარალებს, ვიდრე აშშ-ს.

"ერთ-ერთი ყველაზე მნიშვნელოვანი სფერო, სადაც რუსეთს შეუძლია, საპასუხო დარტყმა მიაყენოს აშშ-ს, ეს გახლავთ საავიაციო მშენებლობა, რადგან იგივე "ბოინგის" წარმოებისთვის იყენებენ ძირითადად რუსეთიდან ექსპორტირებულ ნედლეულს. მაგრამ ეს რუსული მახვილია - კი დაზარალდება "ბოინგი", მაგრამ წავლენ და სხვაგან იშოვნიან ამ ნედლეულს. რუსულს რა ეშველება, მერე? ხომ უნდა გასაღების ბაზარი? ვინ იყიდის? ამიტომ, ეს აკრძალვები ორივეს დააზარალებს. უბრალოდ, საკითხი დგას ასე - რომელს უფრო მეტად დააზარალებს" - ამბობს სოსო ცინცაძე.

კითხვაზე, საერთო ჯამში, ვინ უფრო დაზარალებული აღმოჩნდება, პოლიტოლოგი პასუხობს - რუსეთი.

მოსკოვის სირცხვილი და უკან დახევა (რეზონანსი)
ავტ. ეკატერინე ბასილაია

დონალდ ტრამპმა სირიაში ქიმიური შეტევის საპასუხოდ აშშ-ის, საფრანგეთისა და დიდი ბრიტანეთის მიერ 100-ზე მეტი რაკეტით დაიბომბა ბაშარ ასადის სამხედრო და ქიმიური ობიექტები. ახლა ჯერი რუსეთზეა, რომელიც ასევე იმუქრებოდა, რომ სირიაში რაკეტების გაშვების შემთხვევაში იქნებოდა საპასუხო დაბომბვა, მაგრამ ჯერ მხოლოდ აღშფოთებული განცხადებებია და საუბარი იმაზე, რომ მოსკოვი დამასკოს "ეს 300"-ებს გადასცემს.

უსაფრთხოების საკითხებში ექსპერტ ვახტანგ მაისაიას შეფასებით, დასავლეთმა ვლადიმირ პუტინს გეოპოლიტიკური დარტყმა მიაყენა და ეს ავიაიერიში იყო სილის გალაწუნება რუსეთისთვის.

"მართალია, აქ ერთი ნიუანსია - რუსული გავლენის ზონებში არ მოხდა რაკეტების გაშვება, მაგრამ ამას რა მნიშვნელობა აქვს, რუსეთს მოკავშირე დაუბომბეს და აშშ, უკვე მეორედ ახდენს ასეთ დარტყმას, რაც რუსეთისთვის სახეში გალაწუნებაა. სამხედრო კუთხით არავითარი ზარალი არ ყოფილა, სამაგიეროდ, გეოპოლიტიკური კუთხით ამას ჰქონდა ძალიან დიდი მორალური დარტყმის ეფექტი რუსეთის ფედერაციის მიმართ," - ამბობს მაისაია. მისი თქმით, რუსეთს საპასუხოდ შეუძლია პროამერიკულ სირიულ ოპოზიციას მიაყენოს დარტყმა და ამით ერთგვარი კომპენსაცია გაუკეთონ ამ შემთხვევას, თუმცა თვლის, რომ ეს დაგვიანებული და არაეფექტური იქნება.

"პუტინისა და ტრამპის შეხვედრა იქნება ზაფხულში და ამით შესაძლოა, ამოიწუროს ეს შემთხვევაც. არ მგონია, რომ ორივე მხარე შემდგომ გამწვავებაზე წავიდეს. პენტაგონმაც უკვე განაცხადა, რომ საბოლოო დარტყმაა და სხვა დარტყმას ადგილი არ ექნება. ეს მისია დასრულდა დასავლეთის გეოფსიქოლოგიური გამარჯვებით," - დასძენს მაისაია.

ახალი თაობა

„ირაკლი კობახიძესა და მის გუნდს ქვეყნის მართვაზე გაუჩნდათ პრეტენზიები“ (ახალი თაობა)

ავტ. შორენა მარსაგიშვილი

 ინტერვიუ გია ხუხაშვილთან

 გია ხუხაშვილის აზრით,  პარლამენტში ანუ კოლეგიალურ ორგანოში ქცევის კოდექსის დაწერა ირაკლი კობახიძის სისუსტეზე მიანიშნებს. პოლიტოლოგი ამბობს, რომ პარლამენტის თავმჯდომარეს და ახალგაზრდა პარლამენტართა იმ ჯგუფს, რომელსაც კობახიძე საკუთარ დასაყრდენად მოიაზრებს,  უკვე ქვეყნის მართვაზეც გაუჩნდათ დაუმსახურებელი პრეტენზია, თუმცა ვერანაირ კრიტერიუმს ვერ აკმაყოფილებენ. ხუხაშვილი ამბობს, რომ შექმნილ ვითარებაში ვერც პრემიერი გამოიყურება ღირსეულად და  „ქართული ოცნების“ ჩათის მიმოწერის მოხვედრა  პრემიერისა და პარლამენტის თავმჯდომარისთვის საძულველ ტელევიზიაში მათ დაბალ კვალიფიკაციაზე მიანიშნებს.

 „ ქაოსია, ქაოსში რამის გაკეთება შეუძლებელი ხდება. ინსტიტუციონალური წესრიგი ქვეყანაში საერთოდ მორღვეულია- ვინ აგებს პასუხს, აბსოლუტურად გაუგებარია. იმდენი სუბიექტური ფაქტორი მოქმედებს, რომ პროგნოზის გაკეთება შეუძლებელია. ქვეყნის მომავალი თუ გაინტერესებთ, ჯობია, ჩემს მაგივრად ლელა კაკულიას ესაუბროთ“- ამბობს გია ხუხაშვილი.

 შალვა ხაჭაპურიძე: „შეწყალების კომისია კორუფციის ბუდედ იქცა“ (ახალი თაობა)

ავტ.  ნონა ცაბაძე

 ინტერვიუ  შალვა ხაჭაპურიძესთან
შალვა ხაჭაპურიძე აკრიტიკებს შეწყალების კომისიას და პრეზიდენტს. ადვოკატი ამბობს, რომ კომისია  სტატუსის შესაბამისად, მხოლოდ ედუარდ შევარდნაძის დროს მუშაობდა. მარგველაშვილს კი ხშირად პირადი ბოღმა ამოძრავებს და იმ პირებს ვის საქმეებში  მისი მოწინააღმდეგე ადვოკატების გვარები ფიგურირებს არ იწყალებს. ხაჭაპურიძე იხსენებს ავთანდილ ბერიძის საქმეს, რომელიც რესპოდენტის სიტყვებით, იმისთვის  იხდის სასჯელს, რომ ვიღაცამ თქვა 0.000000 გრამი ნარკოტიკი მომყიდაო, არადა პრეზიდენტმა საკუთარი ცოლის ნათესავი 300 აბი  სუბოტექსის პოვნის მიუხედავად, მაინც შეიწყალა, ბერიძის საქმე კი არავის აინტერესებს.

-„მინდა და ვიწყალებო, გვეუბნება მარგველაშვილი. პარლამენტი რას აკეთებს საკითხავია, რატომ არ იღებს კანონს ამის შესაჩერებლად?! მერე ვიღებთ ისეთ ტრაგედიებს, როგორიც ორი დღის წინ მოხდა და რაც იმ ახლგაზრდა ქალს დამართეს. პარლამენტი რომ ხარ ასეთ საკითხებზე არ უნდა მუშაობდე?“- კითხულობს შალვა ხაჭაპურიძე.

 თორნიკე შარაშენიძე:“ ამერიკამ რუსეთს დაუმტკიცა, რომ მაგარია“ (ახალი თაობა)

ავტ. ნონა ცაბაძე

 ინტერვიუ თორნიკე შარაშენიძესთან

 პოლიტოლოგი ამბობს, რომ სირიაზე იერიშის მიტანით ამერიკამ რუსეთს ჭკუა ასწავლა და კიდევ ერთხელ  მოახდინა საკუთარი ძალების დემონსტრირება.

 თორნიკე შარაშენიძე: „სირიაში, პრაქტიკულად, დალაგდა ყველაფერი ეს დაბომბვა არაფერს შეცვლის. სირიაში ტერიტორიის ნახევარზე მეტს აკონტროლებს ასადი. მან პრინციპში გაიმარჯვა სამოქალაქო ომში რუსეთის დახმარებით და ეს, ფაქტია. თუმცა ეს რამდენად გააძლიერებს მომავალში რუსეთს, სხვა საკითხია. ვნახავთ, რამდენად წაადგება რუსეთს სირიაში მოპოვებული გამარჯვება. ეს ჯერ კიდევ საკითხავია“.

„ ერთად ვიხსნათ საქართველო აოხრებისგან“(ახალი თაობა)

ავტ. შორენა მარსაგიშვილი

გამოცემა წერს, რომ „საქართველოში ჰესომანია მძვინვარებს. ხელისუფლებასა და მასთან დაახლოებულ პირებს ქვეყანაში კიდევ 150-მდე ჰესის აშენება აქვთ განზრახული. მათმა მისწრაფებამ. დარიალისა და ხდის ხეობები , ფაქტობრივად, გაანადგურა.  მილებში მოქცეული თერგი ნაკადულად არის ქცეული“.

 ტექსტის ავტორის თქმით, საკუთარი კუთხის განადგურებას ხევისგან განსხვავებით სვანები, რაჭველები  ლეჩხუმელები და პანკისელები არ აპირებენ და იმედოვნებენ, რომ ქუჩაში მალე მთელი საქართველო გამოვა.

 ჰესების საწინააღმდეგო აქციები თბილისში14/15 აპრილს გაიმართა. სვანების  საპროტესტო აქციების  ერთერთი ორგანიზატორი მანანა საღლიანი ამბობს, რომ ის  რამდენიმე დღის წინ  პანკისშიც იმყოფებოდა, რადგან იქ ასევე იგეგმება დამატებითი ჰესის აშენება.  ადგილობრივები არ აპირებენ შეურიგდნენ ამ გადაწყვეტილებას რესპოდენტი ამბობს, რომ მესტია-ჭალაჰესთან დაკავშირებით თბილისში საჯარო ბიბლიოთეკაში გაიმართება შეკრება, შემდეგ კი 21 აპრილს ჭუბერში არის დაგეგმილი აქცია.

 „ შემოგვიერთდება თუ არა მთელი საქართველო არ ვიცი, მაგრამ მთელი მესტია იქ იქნება“ - ამბობს მანანა საღლიანი ჭუბერის აქციაზე.

 ოთარ ანგურაძე: “ბანკები დამწყებ ბიზნესზე კრედიტს საერთოდ არ გასცემენ“ (ახალი თაობა)

ავტ. ნათია ხურცილავა

 ინტერვიუ ოთარ ანგურაძესთან (ეკონომიკის ექსპერტი)

 ოთარ ანგურაძე დადებითად აფასებს ფინანსთა მინისტრის მიერ  ბანკების მისამართით გამოთქმულ კრიტიკას და ამბობს, რომ თავად ფაქტი იმისა ,რომ მთავრობის წევრმა გააკეთა ეს განცადება უკვე პოზიტიური და იმედისმომცემია, თუმცა რამდენად შეიზღუდება ან განვითარდება ეს პროცესები ამას დრო გვიჩვენებს.

ოთარ ანგურაძე: „ბანკები დამწყებ ბიზნესზე კრედიტებს საერთოდ არ გასცემენ, თავი რომ დავანებოთ საპროცენტო განაკვეთს, რომელიც ძალიან მაღალია. ამიტომ მთავრობას პარლამენტსა და ეროვნულ ბანკს ძალიან დიდი მუშაობა მართებთ იმასთან დაკავშირებით, რომ არსებული საბანკო სისტემა ქვეყანაში შეიცვალოს და საფინანსო ინსტიტუციას საქართველოში მხოლოდ ორ  ბანკზე არ იყოს დამოკიდებული“.

